
Voorwoord

So spreek JaHWeH: "Kyk, Ek maak alles nuut...!"

Die meeste mense glo nie aan `n totale verandering van die aarde nie en ook nie aan die laaste oordeel nie, omdat hulle gees nog nie ontwaak het nie. En daarom verstaan hulle ook nie wat hierdie woorde van JaHWeH beteken nie.

Elkeen van Sy woorde het `n diep geestelike betekenis, wat ook Sy ontwaaktes nog nie volkome verstaan nie, omdat hierdie kennis nog te verhewe is vir die mense wat nog in die vlees op aarde lewe.

Tog is die bedoeling vir hulle duidelik, dat Hy hulle, wat hulleself "buite" Sy ordening van ewigheid begewe, wil vernuwe.

Hy vernuwe dus in die eerste plek die "woonplek van die gees" - Sy aarde, wat weer die geestelike opwaartse ontwikkeling van die mense moet bevorder. En Hy laat weer `n nuwe mensegeslag (menseras) ontstaan, uitgaande van deur Hom geseënde mense.

"Kyk, Ek maak alles nuut...!"

U, wat in Hom glo, dink aan hierdie woorde. Dra dit in u hart en weet dat die tyd gekom het, dat Sy woorde in vervulling gaan.

"`n Nuwe Hemel en `n nuwe aarde wil Ek skep...!" spreek JaHWeH, en Hy Self sal geestelik vertoef onder Syne en hulle lei en onderrig, netsoos Hy dit beloof het.

M.G.

Geestelike omkeer - Verandering van die aarde

B.D. 5630 - 19 Maart 1955 

U moet geen valse hoop koester en `n groot verandering ten goede op hierdie aarde verwag nie, wat daaruit bestaan dat die geestelike gesteldheid van die mense sou kon verbeter, en daar weer `n lewe in geloof en liefde op aarde te siene sou wees.

Hierdie aarde sal so `n geestelike verandering van mense nie meer belewe nie, maar `n geestelike omwenteling is ophande. Sodoende sal die aarde dus verander word. Sy sal eers `n omvorming ondergaan, en die mensegeslag (menseras) wat hierdie nuwe aarde dan bewoon, sal op `n hoë geestelike vlak staan.

Wie egter glo en hoop dat die mense hulleself op aarde nog sal verander sodat `n ander tyd sal aanbreek, die vergis hulleself geweldig. En aan hom is ook nog weinig bekend van die heilsplan van God, Wie met `n verandering van die ou aarde geen ander doel voor oë het nie as slegs `n geestelike suiwer en hoogstaande mensegeslag (menseras). Want ook die opwaartse ontwikkeling van die geestelike substansies wat nog in hulle vorm gekluister is, moet bevorder word. En sodoende moet `n nuwe verlossings- of ontwikkelingsperiode begin, wat eers `n verandering van die uiterlike vorm van die aarde nodig maak.

Wel sou `n vergeesteliking van die mense op aarde ook beantwoord aan die Goddelike heilsplan en nuttig wees, ook vir die geestelike substansies wat nog in die skeppingswerk gekluister is. Maar by die lae geestelike peil van die mense tans, in hierdie huidige tyd, kan `n verandering nie meer verwag word nie. Hulle word beheer deur die wêreld, en aan hulle geestelike ontwikkeling dink hulle nie meer nie. Hulle strewe is daarom steeds meer op die diepte gerig en hulle veroorsaak so self die einde, naamlik die oplossing van die skepping, die vry word van al dit wat in die skepping gekluister is, en hulle eie hernude kluistering in die materie van die skepping van die nuwe aarde. 

Dus is `n leer, wat `n geestelike verandering op hierdie aarde ten goede verteenwoordig, verkeerd, hoewel `n geestelike ommekeer op hande is. Die mense wil egter nie glo aan `n vergaan of aan `n einde van hierdie aarde nie. Die gedagte is vir hulle totaal onbegryplik, en daarom veronderstel hulle dat hulle nog `n verandering ten goede kan verwag, terwyl hulle andersyds van `n komende omwenteling oortuig was.

Die geloof aan `n naby staande einde van hierdie aarde ontbreek egter by die mense en het `n nadelige invloed, want met so `n geloof sou hulle hulle tyd beter kon benut. Hulle sou bewustelik lewe, dit wil sê, probeer om die Goddelike wil te vervul in die erkenning, dat slegs as hy homself verander, hy homself sal vrywaar van die lot van die hernude kluistering in die nuwe skepping. Dit ontbreek die mense aan kennis en geloof (deur eie wil = opmerking.v.d. uitgewer.) en kan selde met oortuiging aan hulle oorgedra word. Genoeg aanwysings word aan hulle gegee, maar dit is aan hulle vrye wil oorgelaat of hulle hulself daardeur wil laat beïnvloed al dan nie. 

Hulle vermoed en voel wel dat hulle voor groot gebeurtenisse staan, maar hulle wil nie glo dat dit so ingrypend sal wees dat `n aardse periode ten einde gaan loop en `n nuwe gaan begin nie. As die mense die liefde sou beoefen, sou hulle dit egter goed kon glo. As hulle liefde aan hulle medemens in nood sou skenk, sou hulle self die lig kon ontvang. Dan sou hulle ook besef in watter uur hulle lewe, en sou hulle aan niks, wat aan hulle oor die einde verkondig word, getwyfel het nie.

AMEN

`n Geestelike en aardse ommekeer is te verwag

B.D. 6529 - 22 April 1956 

`n Geestelike verandering is aan die kom, maar hierdie verandering vereis `n totale aardse omwenteling, want dit word nie meer self deur die mense nagestreef of teweeggebring nie. Dus moet Ek Self die aarde omvorm en moet Ek voor dit alle aardse skeppings oplos, waar dit andersins onmoontlik sou gewees het om ook weer geestelik op aarde `n toestand te skep, wat geheel in teenstelling is met die huidige toestand. Daar is geen verwagting dat die mense op hierdie aarde self `n hoër graad van rypheid sal verwerf nie, sodat die totaal geestelike dooie mense hulleself so sal verander, dat van `n geestelike ommekeer op hierdie aarde gepraat kan word. 

Die mense van hierdie tyd stuur steeds meer af op die diepte, en daar is nog maar weinig wat opwaarts strewe. Die wat op `n hoë vlak staan en ook die eintlike, aardse lewensdoel erken het en dit probeer bereik, is merendeels in hulle toestand, nog so ver van alles af wat geestelik is, en sal op hierdie aarde ook nie naby daaraan kom nie. Dit kan egter op die lae geestelike peil ook nie so deurgaan nie, omdat dit `n duisternis, wat ernstige geestelike sowel as aardse gevolge teweegbring, kan beteken. Daarom het Ek `n grens gestel en `n verandering vasgestel sedert ewigheid, omdat Ek die lae geestelike vlak sedert ewigheid voorsien het.

Die lewe wat die mense nou op aarde lewe is doelloos en sonder betekenis. Want vir die siel kan daar geen seën daaruit voortvloei nie, omdat u die eintlike lewe in die geestelike ryk, waarvoor u mense die aardse bestaan gegee word, nie meer in aanmerking neem nie.

`n Totale verandering van die aardoppervlakte, `n omvorming van die gesamentlike aardse skepping en die hernieude nuut-beliggaming van alle geestelike substansies in die vorm, (aangepas vir die graad van ontwikkeling) het uiters noodsaaklik geword. Dan sal die geestelike toestand van die mense op die nuwe aarde ook edeler wees, omdat die nuwe mensegeslag (menseras) dan sal bestaan uit geestelik ontwikkelde mense wat die verre afstand na My oorwin het. Hulle wat nou so naby aan My sal kom, dat Ekself onder hulle sal kan vertoef op hierdie aarde.  

En dan het `n groot geestelike verandering waarlik plaasgevind. Dan sal die aarde `n ander uiterlike hê, en in vrede en harmonie sal alle skepsels, mense en diere op hierdie aarde lewe. Dit sal in waarheid `n paradys op aarde wees, en `n nuwe tyd van geluk en saligheid sal begin. Maar ook sal die hernude kluistering beskore wees vir die geestelike, wat op aarde as mens na die diepte teruggesink het, en wat dus gefaal het in sy laaste aardse lewensbeproewing.

U staan almal voor hierdie geestelike omwenteling, en elkeen van u kan homself nog in hierdie kort tydjie voor die omwenteling verander. Elkeen van u kan die geestelike lae peil verhoog, en uself ontwikkel tot `n graad van rypheid, wat u tot `n medebewoner van die nuwe aarde kan maak. Daar staan voor elke mens nog talryke moontlikhede oop, omdat Ek vol liefde en barmhartigheid is, en elkeen, wat sy hande verlangend na My toe uitstrek, nog uit die diepte opwaarts sal help.

Maar binnekort is die moontlikheid verby, want binnekort sal die poort tot die ryk hierna, geslote wees wanneer die einde gekom het. Soos wat die omvorming van die aardoppervlakte plaasvind en die geestelike ommekeer self voltrek sal word, presies netso sal `n aardse verandering voltrek word deur die oplossing van die aardse skepping, deur die vrywording van al wat gekluister is en al die geestelike vrye. En dan sal die skeiding van die geeste ook voltrek wees en al die geestelike sal "geoordeel" wees, dit wil sê, ingelyf in `n vorm wat ooreenkomstig sy graad van rypheid is. Die geestelike omwenteling is ophande, en daarom is ook `n aardse verandering onvermydelik. Dan egter sal `n salige tyd beskore wees vir hulle wat Myne is en wil bly. Die wat die laaste stryd op hierdie aarde deurstaan het, en desnieteenstaande leed en ellende My trou gebly het tot aan die einde.

AMEN

Die aanleiding van die vernuwing van die aarde

B.D.8258 - 30 Augustus 1962 

Die aarde moet vernuwe word omdat sy haar doel nie meer vervul nie, naamlik Om `n skool, vir die ryp maak van die gees, te wees. Elke ordening is omvergegooi, en die mense slaan geen ag meer op My wil nie. Hulle lewe teen die wet, want die liefde is die suiwere uitdrukking van die Goddelike ordening. Maar hierdie liefde het afgekoel onder die mense, en daarom is hulle aardse lewe vergeefs en lei nie meer omhoog nie, maar onherroeplik na die diepte.

Die mens moet dien in liefde, maar sy strewe is heerskappy. En ook die gekluisterde geestelike substansies word verhinder om te dien, omdat die mense aardse materie ophoop, en hulleself van elke dienende funksie ontneem. Daar is dus `n toestand onder die mense van volledige duisternis, want sonder liefde kan daar ook geen "lig" wees nie, en die mense bly geestelik blind en erken nie hulle God en Skepper nie. Dus moet daar `n einde aan hierdie toestand gemaak word, en alles moet weer in die presiese baan gebring word. Die mense wat val moet afgesonder word van diegene wat aan My behoort. Die wat die moeite doen om in die goeie orde te lewe en daarom deur hulle aangeval word. Die laagste peil is waarlik bereik, en dit vereis `n vernuwing van die aarde, sodat al die gekluisterde substansies kan vrykom en in nuwe vorms geplaas kan word, waarin alles weer volgens die graad van rypheid opgeneem kan word in nuwe skeppings van verskillende aard. - En dan sal ook die mens wat totaal in die materie verval het, self weer tot materie word. Hy sal opnuut gekluister word in die skepping van die nuwe aarde. 

Dit is die ergste wat u mense self aan kan dink. Dat u eie "ek" weer opgelos sal word in tallose deeltjies, en opnuut die weg moet gaan deur die skepping van die nuwe aarde om eenmaal weer die stadium van mens te bereik, omdat dit ook weer `n eindelose lang tyd vereis. U mense kan uself nie so `n omvormingswerk voorstel nie, en tog beteken dit die einde van hierdie ou aarde, ook al bly die hemelliggaam as sodanig nog bestaan. Maar deur My Mag en Wysheid sal dit aan `n totale omvorming onderwerp word en word dit daardeur weer geskik gemaak vir haar bestemming, naamlik om tot rypmaking te dien vir die gees. 

Wat aan u, oor die proses en die motivering daarvan, aan kennis gegee word, dit moet u aanneem, en uself intensief daarmee besig hou. U moet weet dat juis vir u mense, wie se lewenswandel nie volgens My vaste ordening van ewigheid is nie, die vernietigingswerk besonder pynlik sal tref, want u is diegene wat daaronder sal ly. U moet weet dat Ek My sal hou by die dag wat die einde van hierdie aarde sal bring, want My plan, wat in My Liefde en Wysheid besluit is, is vasgelê sedert ewigheid. `n Verlossingsperiode loop ten einde en `n nuwe begin waar die orde weer herstel is en rus en vrede heers; waarin vir My teenstander elke aktiwiteit onmoontlik is, omdat hy self gebind is vir `n lang tyd. Glo nie dat u verkeerd onderrig word wanneer u steeds weer kennis kry oor die ontbinding van die skepping, op, in en bo die aarde, wat op hande is nie. Glo dat alles vir My moontlik is, en dat Ek ook weet wanneer sulke vernietigingswerk nodig is om die opwaarts strewende geestelike substansies se ontwikkeling te waarborg. Maar u mense wat heeltemal sonder liefde is, u aanvaar nie My woord nie, en u sal daarom hard getref word wanneer die laaste dag gekom het.

Maar dit moet so wees, omdat My liefde al die ongeredde geestelike raak wat nog gekluister is. En ook vir u wat in u vryheid as mens gefaal het, skep Ek weer opnuut `n moontlikheid om eenmaal u doel te bereik. Maar dat u die tyd van verwydering van My af weer eindeloos verleng, dit is u vrye wil. Dit is dus u eie skuld, as u weer met die hernude kluistering in die skepping moet boet.

Want Ek wil u waarlik nie onsalig hê nie, maar u help tot die laaste uur, sodat die hernude kluistering vir u verbygaan, en sodat u My nog sal vind en My aanroep om erbarming voordat die einde kom.

AMEN

Totale hervorming - aards en geestelik

B.D. 3204 - 29 Julie 1944 

Die grootste verandering is aan die kom, in die aardse asook in die geestelike lewe, want die geestelike omkeer wat onafwendbaar is, vereis ook `n algehele aardse omwenteling. Dit raak in die eerste plek die skepping van die natuur, wat `n totale verandering moet ondergaan, omdat sy in die huidige vorm nie meer voldoen aan die geestelike rypmakingsproses nie. Want dan moet die geestelike substansies, wat verlang na `n opwaartse ontwikkeling, hierdie weg in `n korter tyd aflê as voorheen. En daarvoor het sy ander omhulsels nodig waarin sy dienend besig kan wees, al is sy in `n gebonde toestand. 

En hierdie verandering van die natuurskepping, het ook `n ingrypende uitwerking op die mensegeslag (menseras) wat die aarde voor hierdie verandering bewoon. Daar gaan tye vooraf wees waarin geen orde meer sal bestaan nie en dit is `n totale ontbindingsproses wat ook die aarde raak. Die mense sal teen die Goddelike ordening sondig, en hulle sal `n sterk vernietigingsdrang openbaar, sodat daar chaos sal wees wat nie oortref kan word nie. Die mense sal dan slegs nog maar aardsgesind wees, behalwe die weiniges wat die Goddelike barmhartigheid deelagtig geword het, omdat hulle bewustelik daarna gevra het.

En bowendien moet `n oortreding teen die Goddelike ordening uiteindelik tot verwoesting lei. Dus is dit duidelik dat die bestaande, al word dit nie vernietig nie, tog verander moet word, sodat daar weer `n orde te voorskyn sal kom wat absoluut nodig is vir die geestelike ontwikkeling. Die skepping in die natuur sal verander volgens die wil van God, en die geestelike wat homself voorheen as mens heeltemal van God verwyder het, sal hierdie natuurskepping as verblyfplek aanneem. En omdat die nuwe verlossingsperiode korter sal wees as die voorafgaande periode, is die skepping van so `n aard, dat dit heeltemal sal afwyk van die van die ou aarde.

Dit is in `n sekere sin harder, dus dringender, wat beteken dat dit vir die daarin gekluisterde geestelike `n veel pynliker toestand sal wees as die weg op aarde waarvoor hulle hier was. Maar daardeur sal die wil, wat teenstrydig is met God, in `n korter tyd gebreek word, sodat die geestelike daaruit bevry kan word en sy ontwikkelingsgang in ander skeppings kan voortsit. Dus beteken die totale veranderingsproses ook `n totale ommekeer ten opsigte van die geestelike. Daar sal `n tyd aanbreek waarin die teenstander die opwaarts strewende geestelike nie meer sal kan hinder nie, want hierdie geestelike substansies het reeds die versoekinge en beproewinge deurstaan en het dit dus nie meer nodig nie. Hulle staan in `n graad van rypheid waarin hulle in samesmelting met God tot lig en krag ontvangers geword het. Daardeur kan hulle `n salige en vredevolle bestaan voer wat hulle eintlik as `n lewe in die ewigheid beskore is, maar wat hulle egter al op aarde lei, omdat daar met hulle `n nuwe mensegeslag (menseras) begin word wat vir die verdere ontwikkeling van die nog onrype geestelike in die skepping noodsaaklik is. Hulle moet aardse opdragte vervul om die nog worstelende geestelike opwaarts te help.  

Sodoende is dit `n hemelse paradys op aarde, en salig is hy wat as bewoner van die nuwe aarde die paradystoestand mag belewe. Dit sal `n tyd van rus en vrede wees, want die stryd tussen die lig en die duisternis sal tydelik verby wees. Die duisternis is te verstane as dit wat die verste verwyder is van God, en die "lig" beteken, innige nabyheid met God. Die wat ver van God verwyderd is, sal gekluister wees, en sal `n bepaalde tyd nodig hê vir hulle verlossing. Terwyl die toegewydes aan God, `n onverhinderde geestelike lewe verseker is, wat onvoorstelbaar mooi sal wees vir die mense wat die einde van die ou aarde oorleef het. Want hulle het in die besonder moeilike tyd aan God getrou gebly, en kan nou die chaotiese toestand verwissel met `n lewe van diepe vrede in die Goddelike ordening.

Die Gees van God sal hulle stuur en Sy Liefde sal hulle versorg. Hy sal Self as Vader by Sy kinders vertoef deur die woord, maar ook sigbaar. `n Nuwe verlossingsperiode sal na die afsluiting van die ou tydperk begin wat sal eindig met die laaste oordeel. En die laaste oordeel beteken dieselfde as die oplossing van alles wat tot hierdie aarde behoort, naamlik harde materie, die plante en dierewêreld. Maar ook die mensegeslag (menseras) sal `n totale verandering ervaar, netsoos in God se liefde ingeslote lig en wat Sy almag tot uitvoering bring, sodat al die geeste, wat van God afvallig was, hulle weerspannighede sal opgee en tot inkeer sal kom.

AMEN 

Die ondergang van die ou aarde. Liggaamlike belewenis - Waarskuwing:

B.D. 4116 - 2 September 1947

Ek het aan u verkondig dat u die ondergang van die ou aarde nog liggaamlik sal belewe, en Ek herhaal dit sodat u sal glo. U geloof is swak, en u verset uself innerlik daarteen dat u in die laaste van die dae leef. Maar My Gees spreek aanhoudend tot u en verkondig dat die tydstip van die einde nader. Waarom wil u dit nie glo nie, terwyl u andersyds die waarheid van My boodskappe nie kan versteek nie?

En waarom hoop en reken u op `n vooruitgang, op `n verbetering van aardse verhoudinge? Waarom lyk die gedagte aan `n einde, verbonde met `n totale vernietiging van die ou aarde vir u ongeloofwaardig en onaanvaarbaar? - Omdat u self nog graag wil lewe en nie voorbereid is nie, omdat u uself so weinig in My woord verdiep, dat vir u in alle helderheid die noodsaaklike uiteensetting van `n totale omvorming van die ou aarde gegee moet word en dat dit u tot die diepste geloof sal voer as u uself met `n wil wat aan My toegewy is, uself daarin sal verdiep, en elke woord as uit die Hemel komende sal aanneem, en daarvolgens sal leef.

Selfs u, wat My woord wil versprei, twyfel nog en u kom daarom nog nie oortuigend genoeg vir My woord op nie, en u laat uself deur teenkanting swak word. U geloof is nie sterk genoeg nie, ondanks u goeie wil om My te dien. Die lewe is vir u nog te feitlik, en u kan dit nie met die geestelike bestemming van mense laat ooreenkom nie. En die gevolg daarvan is dat u nie ywerig genoeg is vir wat Ek u vir die komende tyd verkondig nie.

U neem selfs My woord nie ernstig genoeg op nie, sodat Ek steeds weer dieselfde teenoor u moet spreek, naamlik dringend moet wys op die naderende einde. U sal dit nog liggaamlik belewe, sê dit nie genoeg nie? - En weet u watter leeftyd u nog sal bereik? - Kan u miskien ook nie `n kort lewe beskore wees nie? Ek alleen weet watter dag die laaste sal wees, en Ek hou dit geheim. Maar Ek wil tog aan u sê dat die dag nie meer ver is nie, en dat u My sal dien tot aan die einde. Dus moet u ook glo dat u die dag sal belewe.

U sal dan goeie arbeiders vir My wees, want vanuit `n oortuigende geloof sal u ook oortuigend spreek. En sulke boodskappers het Ek op aarde nodig, wat die mense sal oortuig en hulle voorhou hoe nodig My werke op aarde is. Wat vir hulle voorhou in welke geestelike nood die mensdom verkeer, as daar geen hulp gebring word nie. U ontvang reeds My woord en is daarom gevorderd in kennis, maar desondanks wil u dit nie glo nie, ofskoon u dit nie afwys en uself nie vyandig daarteenoor stel nie. 

Daarom spreek Ek steeds nadrukliker tot u, want `n diep geloof is nodig as u met u woorde sukses by u medemense wil hê. As uself oortuig is dat wat u hoor deur die stem van die gees die volle waarheid is, dan is u `n ware verteenwoordiger van My woord op aarde. Dan leen u My u mond, sodat Ek Myself daardeur kan uiter. En dit is u opdrag in die komende tyd: dat u die spraakorgaan sal wees vir My; waar Ek Myself andersins nie aan die mense kan openbaar nie. Dit is egter beslis nodig dat u My Self hoor, ofskoon u nie altyd My stem kan herken nie.

Die nood op die laaste van die dae druk so swaar op die mense, dat hulle sonder My hulp en sonder My woord sou twyfel. Maar as Ek Self tot hulle spreek, dan sal hulle sterk wees en die grootste nood kan weerstaan, omdat My woorde hulle krag sal gee. En daarom moet u My u dienste aanbied, sodat daar sonder dwang op die mense ingewerk kan word. Ekself kan steeds aanwesig wees waar u as bemiddelaar die mense in geestelike gesprekke betrek, en op die manier sal die kontak herstel word tussen My en die mense. Hulle het dringend My woord nodig en sal op hierdie manier onderrig word, as hulle wil standhou tot aan die einde. En die einde kom spoedig, dit roep Ek u steeds weer toe. U moet My woorde glo en in volle vertroue die toekoms tegemoet gaan, wat homself sal onthul netsoos Ek lank tevore aangekondig het in woord en geskrif. 

AMEN

Die laaste uur van die aarde

B.D. 8011 - l Januarie 1962 

Die laaste uur van die aarde kom steeds nader. Hierdie woorde beteken nie vir u mense veel nie, want u glo nie dat u so dig voor die einde staan nie. Maar Ek kan u geen dwingender bewys gee ter wille van uself nie, want u sou van angs nie meer in staat wees om u lewensopdrag te vervul nie. Dus kan u dit glo of afkeur, maar u lot sal wees volgens u geloof, as die uur gekom het. 

My heilsplan is vasgestel sedert ewigheid. Die diepste liefde en wysheid tot My skepsels het My laat besluit om die plan vas te stel, en sal My ook beweeg om dit ten uitvoer te bring omdat die tyd vervul is. My Wese is vir ewig onveranderlik, en wat Ek eenmaal nodig en suksesvol ag vir die wat nog van My geskei is, sal Ek ook doen en My nie deur mense laat oorreed om My plan te verander nie. Want die plan word opgestel vanweë die wil van die mense, omdat Ek sedert ewigheid voorsien dat die mense op hierdie aarde nie meer in staat sou wees om hulle wil te verander nie.

My plan en handelinge is nie willekeurig nie, maar onmeetlike liefde en wysheid beweeg My tot alle voorvalle. Dus is daar geen rede om van My heilsplan van ewigheid af te sien nie, waar Ek alles tot in die kleinste toe voorsien het. Daarom weet Ek ook dat daar geen sukses behaal sou gewees het, sou Ek My heilsplan verander of tydelik gewysig het nie. En u mense moet bedink dat u waarlik genoeg tyd ter beskikking het, en u uself nie verander nie, omdat u nie in My glo nie. En al sou u nog meer tyd ter beskikking hê, sou u uself tog nie verander nie. Dus sou `n uitstelling van die einde geheel sin-, en doelloos wees, want dan sou hulle wie Myne is, tog nog gevaar loop om My teenstander ten offer te val, as Ek hom nie sou kluister soos wat bepaal is nie.

As u My die hoogste wysheid en die diepste liefde ter ere gee, sal u ook nie vra vir `n afwending van die einde van hierdie aarde nie. Want u sal dan die komende tyd tegemoet gaan met `n volle vertroue in My liefde, wat elkeen sal beskerm wat aan My wil behoort. En wat ook waarlik mag sal gebruik as dit gaan om wat Myne is te help in moeite en gevaar. 

En al wil u mense nie glo dat die tyd vir u ten einde loop nie, reken tog die moontlikheid in dat u skielik opgeroep kan word van hierdie aarde. U weet dat u die lewe nie self kan verleng nie, en dat u self ook nie weet wanneer die laaste dag vir u sal kom nie. Hou rekening met die dood wat u nie kan teëhou nie, en dink daaraan wat dan met u siel, wat onverganklik is, sal gebeur. Dit is u eintlike "ek" - oor wie se lot u self beslis in die aardse lewe. Maar u glo ook nie aan `n voortlewe van u siel nie, en daarom is u almal in groot nood vanweë u ongeloof. Want niks sal My verhinder om ten uitvoer te bring wat verkondig is in die woord en geskrifte nie. 

Die tyd is vervul, en elke dag is nog `n barmhartigheid as u van goeie wil is. Maar verlaat u nie op valse profete wat `n einde ontken nie, wat glo dat hulle My tot `n ander mening kan bring nie.

Hulle spreek nie in My naam nie, maar is `n instrument van hom wat u in die duisternis van gees wil hou en wat daarom die mense wil laat glo dat hulle nog onbegrensde tyd het. Die mense glo eerder hierdie valse profete en soek alleen hulle vervulling in `n luukse lewe. Hulle dink egter nie aan hulle siel nie, wie se bestaan hulle betwyfel of ontken. 

Dit sal gebeur soos wat dit tevore verkondig is. Ek sal Self kom in die wolke om die wat Myne is weg te neem, voordat die vernietigingswerk aan die ou aarde sal begin. Daar sal geen klip op die andere bly nie, want die aarde moet vernuwe word. Daar sal `n nuwe aarde ontstaan, `n paradysagtige skepping, wat al die nog onontwikkelde geestelike weer sal opneem wat vry raak by die verwoesting van die ou aarde, en `n nuwe omvorming nodig het om verder te kan ryp word. En hierdie nuwe aarde sal tot woning dien vir hulle wat aan My trou sal bly tot die einde. Want hulle het die graad van rypheid bereik wat vir hulle `n ingaan in die ligsfeer moontlik maak, en wat daarom ook die paradys mag bewoon. Dit sal vir hulle waarlik dieselfde salige toestand beteken asof hulle hulle liggaamlike omhulsel afgelê het, en in My geestelike ryk ingegaan het.

Hulle moet My as stam van die nuwe mensegeslag (menseras) dien. En dan kan `n nuwe verlossingsperiode begin met geestelike ryp mense, wat dan ook die nog gekluisterde geestelike in hulle omgewing tot `n snelle rypwording sal help. Hulle sal deur die liefde so innig met My verbind wees dat hulle daardeur hulle kinders en kindskinders weer tot liefde kan opvoed, en kan getuig van die glansrykheid van hulle God en Skepper. En so kan die verlossing uit die vorm vinniger plaasvind, omdat Ek in Jesus lewend onder hulle kan vertoef. Omdat alle mense wat dan die nuwe aarde bewoon, hulleself toevertrou aan hulle Goddelike Heiland en Verlosser, Jesus, en in die bewussyn van hulle oerskuld bewustelik die weg tot Hom gaan, waar alle weerstand dan gebroke is. Want elke mens kom dan bewustelik die weg terug na My toe, sodat Ek Self by hom kan vertoef, waar sy grote liefde dit vir My sal toelaat. 

Dit is dus die duisendjarige ryk waar die oorwinning oor Satan sigbaar sal wees, want hy kan en sal geen mens meer kan bedreig nie, omdat elkeen homself volkome van hom vrygemaak het, en wat die terugkeer tot My volbring het. Hy (Satan) het dan geen toegang meer tot My ryk nie, totdat hierdie salige tyd langsaam weer sal verander en die mense weer `n neiging sal toon tot die materie. Daardeur sal My teenstander (wat heer is oor die materie) se kettings weer verbreek word en sy invloed sal weer merkbaar word.

Maar voordat hierdie tyd aanbreek, sal baie van die vergeestelike as heeltemal verlos My ryk ingegaan, en Ek het `n goeie oes kon inbring. En dan begin daar ook weer die stryd met My teenstander oor die siele, maar Ek sal Oorwinnaar wees. Steeds weer sal Ek siele van hom ontworstel, en sy toestand, waarin hy sy krag sien, verklein.

Steeds weer sal hy self daartoe bydra dat die verlossing van die gevallenes deurgaan. Want wat van My is, gee Ek nooit as te nimmer op nie, al is daar ook ewighede mee gemoeid. Die gevallenes sal eenmaal tot My terugkeer en sal dan met My verbonde bly tot in alle ewigheid.

AMEN

Oor die laaste oordeel en die nuwe aarde

B.D.7425 - 1O Oktober 1959  

U kan uself nie voorstel op watter wyse die laaste oordeel sal plaasvind nie, maar laat dit vir u genoeg wees om te weet, dat dit sekerlik `n werk van korte duur sal wees; en dat alles aan hierdie vernietigingskrag ten offer sal val, en u geen tyd meer sal hê om u gedagtes en strewes te verander nie. Alles sal in so `n haas gebeur, dat u geen tyd meer sal hê om na te dink nie. U sal in die kortste moontlike tyd gevonnis word, dit wil sê, ten lewe of ten dode kom in `n sekerlike kort tyd. Almal wat aan My trou sal bly tot die einde toe, sal weggeneem word. Wie nie getrou was nie, sal verslind word deur die aarde, wat `n hernude kluistering in die harde materie vir die siel beteken.  

Slegs die mense waarin daar nog `n klein vonkie van geloof in God is, sal in die laaste oomblik die krag hê om My aan te roep, en nog gered word en van die hernude kluistering gespaar bly. Ofskoon hulle nie tot die skare behoort wat weggevoer sal word nie, sal `n ligter lot tog hulle deel wees, omdat hulle `n nuwe beliggaming as mens toegestaan sal word waarin hulle hulself dan moet en kan bewys. Want die tyd op die nuwe aarde sal vry wees van versoekinge deur My teenstander, wat vir `n lang tyd gebonde sal wees, netsoos wat dit geskrywe staan

En dit is `n ongewone daad van barmhartigheid, maar waarop tog selde aanspraak gemaak sal word. Want die mensdom sal aan die einde van die dae heeltemal onderwerp wees aan My teenstander. Selde sal `n mens homself nog van sy kettings in die aangesig van die laaste oordeel losmaak, wat vreeslik sal wees. Want alle mense sal teenoor `n ontsettende liggaamlike dood te staan kom, maar voordat hulle baie sal kan nadink sal dit reeds geskied het. En die wat Myne is, sal getuies wees van hierdie gebeurtenisse, omdat dit My wil is dat hulle My mag en heerlikheid, maar ook My regverdigheid en toorn, teen die sondaars leer ken, sodat hulle daarvan sal getuig solank hulle lewe, want hulle sal die stam vorm van die geslag op die nuwe aarde. 

Die gebeurtenis van die wegneming is ook heeltemal nie voor te stel nie, omdat dit op `n wyse, buite die wet, gebeur, en so iets is ook nog nooit op aarde meegemaak nie, naamlik dat mense opgeneem word en in lewende lywe weggevoer word nie. Ek verplaas hulle dan ongedeerd in `n paradysagtige landskap, waarvandaan hulle dan weer na die nuwe aarde gebring sal word, sodra dit volgens My wil gevorm is.

Ek sal geen lang tyd daarvoor nodig hê nie, want al die geestelike wag met ongeduld op die inlywing in die nuwe skepping, behorende by hulle graad van rypheid, om hulle ontwikkelingsweg voort te sit. Die aksie van die skep van die nuwe aarde sal nie deur die menslike oog gesien word nie, en daardeur is dit ook nie nodig om vanweë die mense `n bepaalde tydsduur in ag te neem nie. En aan die mense wat weggevoer sal wees, ontbreek dit aan elkeen se tydsbewussyn, sodat hulle nie in staat sal wees om te beoordeel in welke tydruimte die nuwe aarde ontstaan het nie. 

Maar My mag is onbegrens en sal homself openbaar by die skep van die nuwe aarde. Hulle sal nuwe skeppings te siene kry waarvan u mense uself geen voorstelling kan maak nie, wat egter diegene onmeetlik salig sal maak wat op hierdie aarde sal lewe. Dit sal waarlik `n paradys op aarde wees, want die wat Myne is, was My trou in die geloofstryd en sal ook hulle loon daarvoor ontvang.

Alle mense sou hierdie geluk kon ervaar, as hulle die kort tyd tot by die einde goed sal benut. Maar hulle glo nie en doen niks om die rypheid van hulle siele te vergroot nie, en daarom sal elkeen die loon ontvang wat hy verdien. `n Geluksalige lewe in die paradys op die nuwe aarde, of die hernude kluistering in die skepping van die nuwe aarde. Om na `n eindelose lang tyd weer as mens oor die aarde te mag gaan met as doel, die laaste beproewing van die wil.

AMEN

Die verandering van die aardse Omvorming - Ontbinding

B.D.4368 - 8 Julie 1948 

U moet steeds besef dat niks wat tot hierdie aarde behoort, blywend is nie, en dat ook die aarde self daarom onbestendig is. Dat sy moet verander, as sy haarself nie geheel wil oplos in haar vroeëre oer substansie nie. Die laasgenoemde sal plaasvind na `n eindelose lang tyd, maar `n verandering van die aarde is op hande. Netsoos al die aardse materie sy opwaartse ontwikkeling deurmaak op `n wyse waar dit sigself van `n bestaande vorm oplos om weer in `n nuwe vorm te ontstaan, netso is die aarde ook aan so `n periodieke verandering onderwerp. Die gesamentlike skepping op die aarde gaan `n nuwe periode van ontwikkeling in, want nie net die geestelike substansies wat in elke skepping gekluister is, strewe opwaarts nie, maar ook die materie self maak hierdie ontwikkeling deur, deurdat dit steeds soepeler word. Dit neem die geestelike as omhulsel op, wat al weer die vorm sneller kan ontvlug vanweë sy rypheid.   

En so moet die harde materie ook eenmaal, wat reeds `n eindeloos lang tyd onveranderd bestaan, haar ontbinding ondergaan. Die ontwikkeling moet in sagtere materie vooruitgang vind. Nuwe harde materie moet geskape word as verblyfplek vir die geestelike, wat in die stadium van erkenning (as mens) gefaal het, en hulleself in die kamp van God se teenstander begewe het. 

So `n totale verandering van die uiterlike vorm kom slegs in bepaalde tydperke voor. Daarom kan die mense dit nie glo nie, omdat sulke veranderings so lank gelede plaasgevind het dat dit nie as waarheid vasgestel en bewys kan word nie.

 Want `n ontwikkelingsperiode is eindeloos lank, maar sal tog eenmaal ten einde loop. Dog wanneer die einde te verwag is, kan nie deur mense bewys of bereken word nie, maar ook nie betwis word nie. Maar God vra ons om daarin te glo omdat Hy dit Self deur Sy woord aan die mense verkondig het, en omdat sieners en profete ook steeds weer deurop gewys het.

Dat die ondergang van die aarde, dit wil sê, haar totale verandering slegs `n saak van geloof is, lê die rede daarin dat die mens in volledige wilsvryheid die verandering van sy siel moet volbring. Hierdie vryheid van wil sal egter dadelik belemmer word wanneer mens die tyd van die einde sou kon bereken. Daarom is die afstand in tyd, van die begin tot die einde van `n aardse periode so groot, omdat die mens self moet besluit of hy aan so `n einde sal glo of dit heeltemal afkeur, sodat daar geen dwang op hom uitgeoefen kan word nie.

Maar sodra hy sal nadink en al die ontstaan en vergaan in die hele skepping gadeslaan, sien hy dat die oplossing en omvorming homself dikwels herhaal, sodat hy ook aan die skeppingswerk "aarde" so `n verandering kan toeken en hy dan makliker aan die einde sal glo. Maar wanneer dit nie aan hom verduidelik word nie, is dit omdat die kennis daarvan nadelig sou wees vir die siel.

Maar God verkondig `n spoedige einde van hierdie aarde, dus is die mens, wat Sy woord glo en homself daarop voorberei, goed daaraan toe. Want die dag sal hom nie verras en die gedagte aan die einde sal vir hom regtig nie meer skrikaanjaend wees nie. Veral met die oog op die salige lot wat God aan Syne beloof het, na die omvorming van hierdie aarde. 

AMEN

Die omvorming van die aarde

B.D.7297 - 2 Maart 1959

Die aarde sal as hemelliggaam bly bestaan, want Ek is nie van plan om haar totaal te vernietig nie. Maar alles wat op aarde leef, net soos alle natuurskeppings, sal vergaan sodat `n totale reiniging van die aarde kan plaasvind, wat in haar huidige toestand nie meer tot diens is vir die opwaartse ontwikkeling van die geestelike nie. Al die geskapenes in, op en bo die aarde sal die lewe verloor. Hulle sal bevry word van die omhullende uiterlike vorm, wat sal oplos volgens My wil. En ooreenkomstig die geestelike rypheid, sal dit dan op die nuwe aarde weer in `n nuwe uiterlike vorm kom en kan dan weer die weg van ontwikkeling verder aflê, wat in hierdie huidige tyd in gevaar is vir alles wat daar bestaan, want My teenstander wedywer op elke moontlike manier, en hy probeer om elke ontwikkeling te verhinder of te onderbreek. Die aarde, egter, sal nog deur eindelose tye heen haar opdrag vervul, want op haar moet die nog onrype wesens hulleself ontwikkel tot "kinders van God".   

Daarom sal die aarde as nuut te voorskyn kom nadat `n ingrypende omvorming plaasgevind het. Nadat al die geestelike na behore gevonnis is, dit wil sê, wat in hulle gegewe uiterlike vorm ingelyf is. En wel van die vaste materie tot en met die mens, vir wie daar ook weer makliker ontwikkelingsmoontlikhede gebied moet word, om die doel, naamlik om ware kinders van God te word, te kan bereik.

Hierdie vernietiging aan die einde is dieselfde as die vernietigende einde van die ou aarde - ofskoon die hemelliggaam as sodanig sal bly bestaan, maar omdat daar wel `n totale omvorming van haar uiterlike vorm sal plaasvind. En daarom kan en moet ook met reg op `n einde gewys word wat nie net `n einde is van alle beskawing nie, maar `n einde beteken van alles wat bestaan, dus van elke skeppingswerk op hierdie aarde.

En daar begin weer `n nuwe tydperk, want die hele aardoppervlakte sal Ek weer opnuut laat herlewe met wonderbaarlike skeppings en waaraan die menslike oog homself weer kan verlustig.

Want Ek sal aan al die nuwe skeppings die wonderlikste vorm gee en die mees grote verskeidenheid van lewende wesens sal Ek die mense, wat hierdie nuwe aarde weer bewoon, as geselskap gee, en dit sal Ek hulle Self gee in liefde, wysheid en mag. Want Ek vorm vir My die stam van `n nuwe mensegeslag (menseras) uit hulle wat Ek vir `n tyd van die ou aarde kon wegneem, wat My trou gebly het en wat Ek daarom uitgekies het vir die nuwe generasie, waaruit mense kan voortkom wat volgens My wil wil lewe en by wie Ek Self kan vertoef kragtens hulle geloof en hulle liefde.

Dit sal `n paradysagtige bestaan wees, want alle nuwe skeppings sal die mense in `n ongekende mate met vreugde vervul. Die mense sal waarlik `n paradys bewoon, `n aarde, wat nie meer met die ou aarde vergelyk kan word nie. Want sy sal slegs nog deur geestelik ryp mense bewoon word, hulle wat `n graad van saligheid, wat tevore nie op aarde geken was nie, kan ontvang. Want die rede dat `n reiniging van die ou aarde moes plaasvind, was dat die mense aan Satan behoort het.

Hierdie tyd lê voor u, en elkeen kan sy wese en sy geaardheid nog so verander dat hy die grote geluk van die wegneming ten deel sou kan val. Maar die vaste geloof daaraan kan `n mens selde ophaal, want min mense is met soveel liefde vervul dat hulle tot die klein kudde behoort wat Ek plotseling en onverwags sal oproep. Maar eers sal nog `n tyd van nood oor die aarde uitbreek, wat vir u `n definitiewe teken sal wees dat die dag nie meer ver is nie.

Wanneer u die aktiwiteit van My teenstander baie duidelik sal kan waarneem en u self aan die bose dade van sy gekluisterdes blootgestel sal wees, wanneer die nood groot word en daar geen uitweg meer moontlik lyk nie, dan is die einde ook naby. Dan sal Ek deur My mag al die boosheid op aarde vernietig en die wat Myne is van sekere ondergang red.

En die wat deur My weggeneem word, sal die ondergang van die ou aarde belewe, al kan hulle self nie meer daardeur geraak word nie. Maar eers sal hulle getuig van die strafgerig van `n regverdige God. Hulle sal die daad van vernietiging kan aanskou en Hom nogtans loof en prys Wie hulle voor die oordeel gered het.  

En weer sal Ek `n skeppingsdaad verrig, want Ek sal weer `n nuwe aarde laat ontstaan. `n Woonplek vir My klein kudde, vir My uitverkorenes. Hulle kan nou in vrede en vryheid, in vreugde en saligheid en in lig en krag in die paradys, waar geen leed en pyn meer is nie, `n totaal nuwe lewe ly. Want die veroorsaker van al die kwaad is gekluister en sal vir lank nie die mense meer kwel nie.  

`n Aardse periode sal dan ten einde loop en dan begin daar `n nuwe periode, wat die tallose geestelike, wat nog gekluister is, omhoog sal lei om die uiteindelike doel, naamlik die vereniging met My as My kind, te bereik. En u staan as mens voor hierdie gebeure, want die tyd wat vir u gestel was om vry te raak uit die vorm, is vervul. 

AMEN

Die einde van Omvorming en nuwe skepping

BD 6230 - 5 April 1955

Dit sal geskied soos wat Ek dit aan u verkondig het. Die aarde sal haar teenwoordige uiterlike verloor en daar sal `n geestelike en aardse omwenteling plaasvind. Daar sal `n skeiding wees van bokke en skape. Die wat Myne is, sal tot saligheid kom, en hulle wat behoort aan My teenstander, sal tot `n hernude kluistering veroordeel word. En so moet dit gebeur, anders sou daar geen opwaartse ontwikkeling meer moontlik gewees het nie. Want alle geestelike, uitgesonder die weiniges wat aan My trou sal bly tot die einde, streef na die dieptes. Die aarde moet egter haar opdrag verder vervul en moet dien vir die geestelike wat omhoog moet kom. 

Die mense van die hedendaagse tyd, wat reeds die weg deur die skepping gegaan het, het die ontwikkelingsweg wat voorheen gegaan is, tevergeefs afgelê. Hulle, wat die hoogste stap van ontwikkeling reeds bereik het deur die tevore afgelegde aardse weg, val nou in die laaste stadium, en sink so diep terug dat die ingaan in die geestelike ryk hulle verhinder sal word. Hulle moet weer in die hardste materie gekluister word, om na `n eindelose lang tyd weer as mens toegelaat te word tot `n laaste wilstoets.

Die getal van hulle wat die aardse lewe werklik goed benut vir hulle voleinding, is baie klein, omdat die gees van My teenstander so vergiftigend inwerk op alle aardse bewoners, dat die aarde eers gereinig moet word voordat sy haar eintlike doel weer kan nakom. En hierdie reiniging wil Ek voltrek deur `n geweldige omvormingswerk, waaraan die mense nie meer kan ontsnap nie omdat hulle dit self veroorsaak het deur hulle gedrag en hulle volledig ongehoorsame gesindheid teenoor My. Daar moet `n verandering teweeggebring word, want dit gaan om My geskapenes wat `n eindeloos lange tyd sal moet ly, as hulle nie hulle ontwikkelingsweg op aarde volgens My Wil wil voltooi nie.

En die tydstip het gekom, alhoewel dit vir u mense ongelooflik lyk, dat daar iets in die skepping, in die natuur, sal gebeur wat nog nooit op aarde gebeur het nie. Die aarde bevind haarself in haar huidige vorm, aan die einde van haar bestaan. U almal kan nie verstaan wat dit beteken as alles ophou bestaan nie. Dat mense, diere en al die skeppingswerk aan hulle einde gekom het en daar `n geheel nuwe aarde ontstaan nie. Dit kan u in u stoutste gedagtes nie vir uself voorstel nie, `n hele nuwe skeppingswerk, wat u oog nog nooit aanskou het nie, ontstaan, en dat dit wonder op wonder sal beteken vir u wat die nuwe aarde sal belewe en laat herlewe.

Deur die tye heen het Ek die mense daarop gewys dat daar `n nuwe aarde en `n nuwe Hemel sal ontstaan. Die mense het nie die betekenis daarvan verstaan nie. Maar My woord is waarheid en sal vervul word. Maar dit sal alleen `n bewys wees van My Goddelikheid vir die weiniges wat deur `n vaste geloof in My, Myne geword het. Vir wie Ek die paradys op die nuwe aarde kan oopsluit, omdat hulle My kinders is en dit ook vir ewig sal bly. Hierdie weiniges verstaan ook die betekenis van My woord en hulle sal My en My koms in vaste geloof verwag, sodat hulle gered sal word uit die nood wat hierdie laaste tyd sal voorafgaan. Want hulle is My "kinders" wat Ek sal kom haal wanneer die tyd vervul is.

AMEN

Die reiniging van die aarde

B.D.7179 - 7 Julie 1958

En daar sal weer `n nuwe aarde wees, en die mense daarop sal innig met My verbind wees en lewe volgens My ewige ordening. Maar die toestand kan alleenlik nog bereik word deur `n reiniging van hierdie aarde sodat die ou aarde weer in `n toestand gebring kan word waarin alles presies georden is. Dit beteken egter nie dat hierdie orde op die teenwoordige aarde herstel sal kan word nie, wat baie mense graag sou wou, omdat die gedagte aan `n einde van hierdie aarde nie in hulle opkom nie.

Die komende reiniging sal grondig wees en eerste by die mense plaasvind, hulle wat nie meer lewe volgens My ewige orde nie. Dit sal egter ook `n skeppingswerk wees, omdat die gekluisterde geestelike, nuwe omvorming nodig het om na `n vinniger, geestelike opwaartse ontwikkeling te beweeg. Want Ek is voorbereid vir al die geestelike wat al lank genoeg gesmag het in die harde materie, hulle wat uiteindelik ook op die hoër weg mag gaan.

Nooit meer sal daar op hierdie aarde `n ommekeer tot My plaasvind nie, omdat My teenstander deur die mense self in sy mag gesterk word, wat Hy egter slegs sal aanwend om `n nog groter aantal afvalliges van My te bereik. Maar as die teenstander self, saam met alles wat aan hom onderdanig is, nie gebind word nie, sal die geestelike peil nie net so laag bly as wat dit reeds is nie, maar dit sal steeds nog erger word. En dan kan geen harmonieuse toestand op aarde meer verwag word nie.  

Daarom sal Ek `n grondige reiniging teweegbring. Alles op aarde wat iets geestelik in homself berg, los Ek op en laat `n nuwe aarde, met `n geheel nuwe skepping ontstaan, sodat dit weer deur die geestelike betrek kan word vir hulle verdere ontwikkeling. En Ek bevolk die aarde slegs met mense wie se graad van ontwikkeling sodanig is, sodat hulle `n salige lewe in die paradys kan hê. Dus met mense wat in die laaste stryd op hierdie aarde is, wie aan My trou bly, en wat Ek daarom as stam van die nuwe mensegeslag (menseras) op die nuwe aarde bymekaarmaak.

Elke nuwe skeppingsperiode begin met `n geestelik ontwikkelde geslag, wat dan weer op die navolgende geslagte moet inwerk om met hulp ook deels die weg boontoe te toon, en hulle na hulle voleinding te help. 

En omdat My teenstander nou gebind sal wees, sal die mense aanvanklik nie meer deur hom bedreig word nie. Dit sal daarom vir `n lang tyd `n paradysagtige toestand bly waarin al die geskapenes, mense en diere, in harmonie en vrede sal saamlewe, waarin die liefde die mense tot `n voortdurende verbinding met My sal dryf, en waarin Ek sodoende by hulle teenwoordig kan wees. En die mense sal die ewige heil deelagtig wees totdat daar weer `n tyd sal kom dat die verbinding sal verslap en waarin die materie weer haar aantrekkingskrag sal uitoefen en die mense deur hulle begeertes die kettings van My teenstander weer sal losmaak sonder dat Ek hulle sal verhinder. Want die beproewing van die vrye wil, van die wat tevore heeltemal tot My bekeer was, sal dan weer nodig wees. 

Elke verlossingsperiode bring baie van die eens gevalle geestelike terug na My. Sou Ek egter geen einde aan hierdie huidige toestand maak nie, dan was daar waarlik geen geestelike sukses meer te behaal nie. Ek het aan die teenstander netso die reg gegee om vir die wesens te veg. Hy misbruik egter sy reg deurdat hy die grense van sy bevoegdheid te buite gaan, deurdat hy probeer verhinder dat die mense enige kennis oor My ontvang, hulle God en Skepper van ewigheid. Maar die aardse lewe is aan die mense gegee om te beslis aan watter Heer hulle wil behoort. En daarom moet hulle ook oor beide meesters ingelig wees, wat My teenstander egter met alle moontlike middele probeer verhinder. En daarom maak Ek `n einde aan sy aktiwiteite, en hy sal weer tesame met sy aanhangers gekluister word. Ek herstel in die eerste plek oral die wetlike orde om aan al die gevallenes die opwaartse ontwikkeling te waarborg, soos wat dit My plan was sedert die ewigheid. 

AMEN

Nuwe aarde - Romeine 8:19-22

B.D.7520 - 11 Februarie 1960

Geen skeppingswerk op aarde sal die groot omwenteling ontsnap nie en alles sal daarin betrek word, beginnend by die harde materie, die plante en diereryk tot en met die mens. Alles sal getref word deur `n vernietigingswerk wat alles wat ooit op hierdie aarde voorgeval het, oortref. Want alles sal vernietig word, sodat daar waarlik daarna, wanneer die werk van die omvorming van die aarde voltooi is, van `n nuwe aarde gepraat sal kan word.   

Al die gekluisterde geestelike raak eers vry van die vorm. Hulle sal egter nie die vryheid lank kan geniet nie want hulle word weer in die nuwe skepping gebind, ooreenkomstig die geestelike graad van rypheid in die bepaalde tyd. En daarom kan die nuwe skepping ook in `n baie kort tydjie ontstaan. Dit het geen lang ontwikkelingsweg nodig nie, omdat daar vir alle skeppings, ook uitgerypte geestelike substansies voorhande is wat daaraan beantwoord, en daar dus slegs `n ander vorm nodig is sodat die ontwikkeling kan voortgaan op die nuwe aarde. En hierdie skepping is so veelsydig, dat `n groter vooruitgang waarlik bereik sal kan word in `n korter tyd as op die ou aarde. Want die geestelike sal nie soveel weerstand ondervind soos wat dit in die laaste tyd die geval was nie, veral wanneer die hinderlike invloed van bose kragte oral te bemerk is.

Die werk van omvorming sal homself dus in `n kort tydjie voltrek, maar geen mens sal daarvan bewus wees nie. Want hulle wat weggeneem is, word na die nuut gevormde aarde gebring, maar kan self nie beoordeel hoe lank hulle van die aarde weg was nie, omdat elke tydsbegrip by hulle ontbreek. Maar niks sal in die ou vorm bly bestaan nie. Selfs die mense sal nie meer van hulle aardse kleed (liggaam) so veel las ondervind nie, want dit sal as`t ware reeds `n vergeestelike vorm wees wat hulle sal omhul, ofskoon dit nog aardse materiële substansie is. Ook sal hulle geen liggaamlike swakheid en ongemak ondervind nie en sal hulle die lewe op die nuwe aarde kan belewe in `n toestand wat waarlik paradys genoem kan word.  

En hierdie toestand sal aanhou solank die mense innig aan God verbonde bly, solank hulle die direkte verbinding met die ligwêreld en haar bewoners het en in alles volgens God se wil sal lewe. Na verloop van tyd sal daar weer `n verandering intree, wanneer die vors van die duisternis weer mag verkry oor die mense. Maar voor dit sal daar nog `n lang tyd verloop, want die eerste geslag sal so volkome met God verbind wees, vir Wie hulle in Sy mag en glansrykheid mag leer ken, dat hulle aan Hom trou sal bly en hulle lewe in Sy liefde en barmhartigheid deurbring. En daarom sal die invloed van die mense uiters gunstig op alle skepsels wees. Die liefde van die mense sal die geestelike in al die skeppingswerk bespeur en dit kom daardeur vinniger tot `n verdere ontwikkeling; hoe meer liefde dit ondervind hoe vinniger word ook sy innerlike weerstand opgebou in `n omgewing wat met liefde vervul is. Dit is bereidwillig om diensbaar te wees en kan dikwels sekerlik snel `n vorm verlaat om die volgende hoëre een te kan betrek, sodat die weg van ontwikkeling aansienlik verkort sal word, gemeet aan die vorige tyd op die ou aarde.   

En al die omvormingswerk, terwille van die nog in die vorm gekluisterde geestelike, sou die mense laat besef van God se liefde, want nie net die mens het die hulp van God nodig nie, maar elke skepsel smag na verlossing. Die mens het egter die moontlikheid om homself totaal vry te maak uit die vorm gedurende die aardse lewe. En as Hy weer faal is dit sy eie skuld, want dan het hy opnuut sy vrye wil misbruik en moet nou ook die gevolge op homself neem. Want nou val sal slegs dit hom ten deel wat hy altyd self gedurende die aardse lewe nagestreef het, naamlik die materie waarna sy begeerte slegs was en dit sal nou ook sy uiterlike vorm word.  

AMEN

Die skep van die nuwe aarde in `n oomblik

B.D. 8440 - 16 Maart 1963

Om alle dinge in `n oomblik te skep is vir My moontlik, want daar is maar één gedagte nodig om dit deur My wil en My krag te laat ontstaan. Ek kan dus in één oomblik skep en het geen tyd daarvoor nodig nie. Werk Ek egter so dat die mense dit kan sien en wat elke skeppingswerk om u heen bewys, dan gaan alles volgens die wetlike orde, sodat u mense ook die verloop van die skepping kan volg en My Liefde, Wysheid en Mag daarin kan erken. Want Ek het dieselfde bekwaamheid in u gelê, al is dit in minimale mate, want u kan ook skep en vorm gee, maar het meer tyd daarvoor nodig waarvoor u, in die toestand van onvolmaaktheid waarin u mense op aarde uself nog bevind, ook die wet van tyd en ruimte wat bestaan, moet verstaan. Hierdie wet val egter vir die volmaakte wese weg omdat, betreffende tyd, sowel as ruimte, daar dan geen begrensing meer is nie.  

My bestuur en werke word altyd aangepas volgens die toestand van rypheid van die bestaande, sodat dit bestuur en werke mag ondervind, wat egter nie My onbegrensde mag uitsluit om alle dinge in één oomblik te skep nie. Ek het geen tyd nodig nie, want Ek staan buite die wet van tyd of ruimte.

Toe die ontstaan van die skepping plaasgevind het, het Ek ook tydens die ontstaan, net een doel voor oë gehad, naamlik om die gevalle geestelike die moontlikheid te gee om stadigaan ryp te word. Om stadigaan die weg uit die diepte terug te vind en om aan hulle steeds weer nuwe moontlikhede te verskaf waarin hulle op die een of andere wyse diensbaar kon wees. Die beplanning van elke skepping word so deur My wil bestuur, dat steeds groter skeppings op dié manier te voorskyn sou kom, met steeds weer nuwe doeleindes, sodat `n stadige opwaartse ontwikkeling kan plaasvind. En daarom het die ontstaan van die skepping `n bepaalde tyd nodig, want juis die tyd moes hierdie ontwikkeling teweegbring. Want eindeloos diep was die val gewees en dieselfde afstand moet weer terug afgelê word, sodat alles weer volgens die wetlike orde, wat die voorwaarde is vir al die volmaakte, kan verloop.

Word daar nou egter aan die einde van `n verlossingsperiode `n skeppingswerk deur My wil totaal verander, om weer nuwe moontlikhede tot opwaartse ontwikkeling te kan verskaf, dan kan daar ook weer skeppingswerk ontstaan wat in `n oomblik deur My geskep word. Want ook dit is in My heilsplan vanaf ewigheid voorsien, sonder om die wet van die ordening daarmee omver te gooi. Want die geestelike, wat homself op die terugweg bevind, is in alle grade van rypheid aanwesig, juis deur die eindeloos lang pad van ontwikkeling voorheen op die ou aarde. 

Alles is reeds aanwesig en word alleenlik verander in die harde materie of in die reeds sagtere vorm van die plante en dierewêreld. Deur die geweldige verwoesting sal alles vryraak, maar kan tog nie in sy nog onrype toestand vrygelaat word nie. Dit wat met die bestaande graad van rypheid ooreenstem, moet opnuut in die materiële vorm ingelyf word. Steeds weer sal ook die, tot nou toe verharde geestelike substansie, die ontwikkelingspad kan begin in die binneste van die aarde wat ook totaal in opstand kom en geestelike substansies vrylaat en daardeur die verharde geestelike ruimte verskaf, as in die geval al van ruimte gepraat kan word. Maar alle skeppingswerk staan as`t ware ter beskikking vir die opneem van die tot in die diepste gevalle geestelike, wat sy ontwikkelingsweg moet begin. Maar hierdie geestelike substansies het weer `n ewige lange tyd nodig, totdat dit eenmaal na die aardoppervlakte kom om hulle ontwikkeling te kan voortsit.

En al is die omvormingswerk op hierdie aarde die werk van `n oomblik, tog gaan alles volgens die wetlike orde. En omdat sulke werk, wat in `n oomblik plaasvind, nie voor die oog van die mense kan plaasvind nie, (waar sy nog nie die hoogste graad van voleinding bereik het om sulke verandering deur My mag en krag te kan begryp nie), word die mense wat aan My trou bly tot aan die einde, weggeneem. Hulle belewe wel die vernietigingswerk waarvoor Ek hulle oë sal open, maar hulle sal nie die ontstaan van die nuwe aarde sien nie, elke tydsbegrip sal hulle ontneem word totdat hulle op die nuwe aarde geplaas sal word, tot hulle die voltooide nuwe skepping in alle heerlikheid kan aanskou en dit in besit mag neem.  

Dit is ook onbelangrik in welke tempo die nuwe aarde ontstaan het. Maar omdat Ek aan My heilsplan van ewigheid af u mense openbaar, daarom laat Ek u ook weet dat dit vir My geen tyd sal kos nie. Want My wil kan elke gedagte van My op dieselfde oomblik verwesenlik, en My liefde en wysheid sien ook wat goed en geskik is vir die uiteindelike terugkeer van die geestelike wat eens in vrye wil van My afgedwaal het.

Daar sal altyd `n klein deeltjie van die mense geestelik ontwaak om dit, My verlossingsplan, te kan verstaan. Maar vir hulle wil Ek die "lig" laat skyn oor die skeppingsgeheime om sodoende hulle liefde tot My steeds warmer te laat ontvlam. Want juis My heilsplan van ewigheid af is die mees verblydende vir alle wesens, want daarin is My Liefde, Wysheid en Mag geopenbaar.

En wie hierdie kennis reeds op aarde verkry, kan waarlik salig genoem word, want hy staan kort voor sy voleinding, hy staan kort voor sy uiteindelike terugkeer tot My, sy God en Skepper van ewigheid, Wat HOMSELF aan Hom as Vader geopenbaar het en WIE SE liefde oneindig is.

AMEN

Nuwe wonders in die skepping van die nuwe aarde

B.D.3264 - 22 September 1944 

In elke afsonderlike ontwikkelingsperiode, word die geestelike wesenlik solank gebind gehou, totdat dit die rypheid bereik het wat nodig is vir die laaste beliggaming as mens. En so begin dit weer met die gebondenheid in die harde materie wanneer dit in die ontwikkelingsfase daarvoor as mens gefaal het, om nou weer die weg deur die steen-, plante- en dierewêreld te gaan, tot in die toestand van mens. Die geestelike, daarenteen, wat in die afgelope tydperk nog nie die laaste stadium bereik het nie, maar deur die vernietiging van die aarde deur God vry geword het, word gekluister in die uiterlike vorm ooreenstemmend met die graad van rypheid. Dit wil sê, die onderbroke weg van ontwikkeling word voortgesit in die nuwe ontwikkelingsperiode op die nuwe aarde. 

Daarom sal die nuwe aarde ook weer van baie verskillende skeppings voorsien wees, in werklikheid heeltemal nuwe skeppings, verskillend van die ou aarde se soorte. En so word self weer nuwe wonders in die skepping voltrek, wat vir die mense, wat die nuwe aarde as eerstelinge mag bewoon, ook as wonders van die gees kom, wat as bewys van God se heerlikheid en as bewys van Sy liefde, wysheid en Almag dien. Want wat op die nuwe aarde te sien sal wees, sal die mense hulle aan verwonder, en in bewondering sal hulle God loof en prys, Hom liefhê en Hom van harte dank.  

En die wesenlike sal nou voorwaarts gaan in Sy ontwikkeling. Maar, die wat in die harde materie gekluister is, sal sy boeie voel as groot kwelling en sal probeer om dit te verbreek. En na gelang van die sterkte van sy wil, sal dit slaag, of sy poging sal totaal vergeefs wees. Maar God hou rekening met die wil van die wesenlike, want die materie op die nuwe aarde is sekerlik vas en hard, sodat die wil van die wat daarin gebonde is, geestelike gebreek sal word, en die wesenlike ten slotte sy weerstand sal opgee. En daardeur word by die geringste verandering van wil die vorm meer soepel, dit wil sê, dat die vaste materie op die nuwe aarde buitengewoon hard, maar ook bros is. Hy kan daarom ook maklik uiteenspring of bars, sodra God se wil die bevryding uit hierdie gevangenskap voorsien het. Net so is ook die ander skepping van korte lewensduur; want daar moet `n vinnige verandering van alles wat geestelik is, plaasvind. Wat ook wel moontlik is, maar ook weer afhanklik is van die bereidwilligheid tot dien van die geestelike daarin. Dus sal die wesenlike die laaste omvorming as mens vinniger kan bereik as in die huidige ontwikkelingsperiode, wanneer sy wil nie heeltemal weerspannig is aan God nie. 

En daarom sal die eerste mense op die nuwe aarde wonder op wonder belewe. Dit sal `n diep indruk op hulle maak, sodat die liefde tot God in hulle steeds groter sal word, omdat hulle deur hierdie liefde hulleself steeds inniger met Hom sal verbind en in Sy barmhartigheid sal lewe. Maar vir hulle sal die wonders ook verstaanbaar wees. Hulle sal weet dat dit tekens is van God Se oorgrote liefde, Wie die geestelike wil wen vir HOMSELF, en hulle elke moontlikheid bied om hulle wil te verander. En vir `n lang tyd sal dit so bly, totdat alles, wat van die begin af nog gebind was in die plante en dierewêreld, die stadium van beliggaming as mens bereik het. Daarna sal die kennis van die wonderlike in die Goddelike skepping al hoe meer by die mense verdwyn. Die hunkering na die materie sal weer die oorhand kry, en daardeur sal die invloed van Satan weer sterker word deur die eie begeerte na die onrype geestelike wat in homself geberg word.

En dan sal die verbinding met God weer afneem. Die stryd tussen lig en duisternis, wat in die begin kon rus, sal weer sterker word, omdat alles wat in vrye wil die aarde bewoon, met "lig" deurstroom was. Want die ontwikkelingsweg van die wesenlike bly in elke periode dieselfde. Die geestelike moet homself solank in die vaste vorm ophou, totdat dit gewillig is om deur die skeppingswerk heen, die weg van dien te gaan, wat `n minder sterk kluistering inhou. En dan moet dit hierin dien totdat dit `n bepaalde rypheid verkry het. `n Toestand waarin dit in vrye wil moet dien, maar nie gedwing word, soos dit in die voorstadia die geval was nie. Dan mag dit nie val nie, anders is die hele vorige weg vrugteloos afgelê. Want die vrye wil van die mens beslis of dit sy laaste beliggaming op aarde is, of dat hy weer deur die gesamentlike skepping moet heengaan. Want in die laaste stadium sal hy homself na die lig draai of laat homself deur duistere kragte gevange neem, sodat hy weer in die harde materie gekluister moet word vir eeue lange tye.

AMEN

Paradysagtige toestand op die nuwe aarde

B.D.8352 – 10 Desember 1962

Ek wil die aarde weer tot `n plek van vrede maak waar die liefde alleen sal regeer; waar geen vyandskap sal bestaan nie en al die geskapene met mekaar in harmonie en geluksaligheid sal leef. Waar die uitstraling van die liefde, die mense wat nog geestelik gebonde is, weldadigheid betoon, en waar elkeen moeite doen om sy medemens geestelik en liggaamlik by te staan. Waar Ekself as Die EWIGE LIEFDE onder die mense kan vertoef, omdat niks negatief My teenwoordigheid sal verhinder nie. Ek wil dat die aarde weer dien om die mensegeslag (menseras) tot die hoogste rypheid te bring, sodat baie mense hierdie aarde as volmaak kan verlaat, omdat hulle innig met My verbind is, sodat die uitwerking van die eertydse oersonde, die mense nie meer beswaar nie. Want hulle is almal reeds verlos deur Jesus en kan daarom ook op die nuwe aarde geplaas word. En hierdie wegneming van die ou aarde vir die dag van die oordeel, is ook die bewys van hulle samehorigheid met My. Dit is `n bewys dat hulle die verbinding met My op die ou aarde gevind het, en dat hulle vry is van alle ondeugde en begeertes; sodat Ek hulle daarom ook op die nuwe aarde kan plaas.

En weer sal daar `n verlossingsperiode begin wat aanvanklik baie mensesiele tot rypwording sal bring, omdat My teenstander gekluister is. Hy kan hierdie siele nie meer lastig val nie, omdat hulle alle weerstand vrywilliglik opgegee het, dus reeds Myne geword het en alleen ter wille van die navolgende geslagte, nog op aarde lewe. Want hulle moet getuig van My mag en heerlikheid. Hulle moet uit eie ervaring kan praat oor die toestand op die ou aarde, en ook aan hulle nakomelinge, die liefde tot My predik. En ook hulle kinders en kindskinders sal vervul wees met liefde, en hulle siele sal nie meer ver van hulle oertoestand wees nie. Want in reine onselfsugtige liefde sal hulle verwek wees, omdat My teenstander geen invloed het op die mense wat die nuwe aarde bewoon nie. 

Die liefde is egter `n krag wat waarlik die rypwording van die siele kan bespoedig. Dit mag ook die geestelike, wat nog gebonde is, help met die verlaat van die vorm, en ook dit sal hulle weerstand verswak en hulself opwaarts volgens My wil ontwikkel. Hierdie toestand sal `n lang tyd duur, en in die tyd sal baie van die eens gevalle geestelike as voltooides na My toe terugkeer. En in die tyd sal Ek baie "kinders" wen en hulle, asook My saligheid, sal dan geen grense ken nie. Want Ek weet dat al die gevallenes na My toe sal terugkeer en dat My heilsplan van ewigheid nie sonder sukses sal wees nie. 

Maar tog sal ook hierdie toestand op die nuwe aarde weer verander, want steeds meer en meer siele wat deur die aardse skepping gegaan het, sal hulself weer beliggaam. Die lus na die materie sal weer te voorskyn kom, eers sporadies en dan meer dikwels. Die verlange van die mense na materiële goedere sal ook weer die kettings van My teenstander ontbind, want die vrye wil van die mense stel die norm en kan nou ook deur My teenstander beïnvloed word, omdat die mense hulself nie meer teen hom verweer nie. Maar steeds weer sal My liefde ook die geestelike te hulp kom, en daar sal weer geworstel word vir hierdie siele. Maar die wil van die mense self sal beslissend wees welke Heer die oorwinning sal behaal. 

Want ook aan hierdie nuwe generasies, sal die kennis van Jesus, die Goddelike Verlosser gebring word. Daardeur sal hulle nie magteloos aan My teenstander oorgelewer word nie, en sal ook vinniger hulle weerstand opgee, want hulle geloof in My as God en Skepper sal nog sterk genoeg wees, en dus het My invloed, deur middel van die "stem van die gewete", nog effek.

Maar dit sal nie meer die paradysagtige lewe wees soos in die begin nie. Daar sal innerlike gevegte vir die mense aan die kom wees en die versoekinge van My teenstander sal nie wegbly nie. Die stryd om die bestaan sal moeiliker word, maar maklik te verdra wees vir hulle wat aan My trou sal bly en die liefde in hulleself tot ontplooiing bring.

En ook dan sal My ligbodes die mense bystaan. - Gedeeltelik tussen hulle as mense beliggaam, deels ook deur die mense geestelik te beïnvloed, hulle wat hulleself aan hom oorgee en steeds voortdurend met My in verbinding bly. En solank die liefde nog regeer, sal die mense ook vooruitgaan in hulle ontwikkeling. Solank die liefde regeer is My invloed ook sterk op die mense en is daar geen terugval in die diepte te vrese nie, want My teenstander veg vergeefs teen die liefde.  

AMEN

Harmoniese lewe op die nuwe aarde

B.D.8429 - 4 Maart 1963

Watter voorstellinge u ook al vir uself maak van die nuwe aarde, dit sal ver oortref word. Want `n salige tyd sal aanbreek vir die wat Myne is, vir die mense wat standhou tot die einde en weggeneem word vir die nuwe aarde. In volle harmonie en vrede sal die mense met mekaar lewe, omgewe deur skeppingswerk van onvergelyklike aard. En ook die dierewêreld sal in vrede met mekaar lewe en daar sal geen stryd wees tussen hierdie skepsels nie. Want ook hulle sielsubstansies staan kort voor die beliggaming as mens en al die geestelike wat in die skepping gekluister is, sien die harmonie om hulle heen en dan verander die weerstand heel duidelik, wat ook uit die gewillige diening van hierdie skeppingswerk ten goede te sien is, omdat ook hierdié geestelike haastig is en by hulle laaste rondte op hierdie aarde wil kom. 

En die mense sal hulleself kan verheug oor baie heerlikhede, want hulle het tot hulle rypheid gekom vir `n lewe in saligheid. Anders sou hulle hierdie saligheid in die hiernamaals kon geniet het, maar hulle lewe verder op die nuwe aarde, omdat die nuwe mensegeslag (menseras) uit hulle moet voortkom. En wederom sal die siele, wat deur die grote verandering, deur die bomate droewige eindtyd en deur die groot verwoesting `n hoër graad van rypheid bereik het, hulleself mag beliggaam. Wat nou deur die liefdevolle lewe van die mense op die nuwe aarde in versterkte mate bereid is om die laaste dienende funksies in die materiële vorm te vervul, wat in die begin van die beliggaming as mens ook nie geheel sonder liefde is nie, en hulleself daardeur vinniger hoër ontwikkel. En veral omdat die bedreiging van die teenstander wegval, omdat die liefde hulle die beskerming en hulp van die ligwesens verseker, sodat hulle van hulle slegte hoedanighede en begeertes, wat nog aan hulle vaskleef, maklik kan ontslae raak. Want hulle wil sal na My toe gewend wees, en hulle sal heeltemal bewustelik werk aan hulle wilsbeproewing tydens hulle bestaan as mens op aarde, omdat My teenstander hulle nie meer van die weg kan bring nie en die liefde in die mense die verbinding met My sal herstel.  

Die voordeel van `n ligter gang oor die aarde, het die wat Myne is vir hulle nakomelinge verwerf deur hulle standvastigheid aan die eindtyd, waarvoor waarlik `n sterk wil en `n groot liefde vir My nodig was, en daarom sal Ek hulle ook op vele maniere beloon. En buitendien ken Ek die wilsverandering van die geestelike in die vorm, en hiermee ooreenstemmend kan Ek dit dan weer inlyf in uiterlike vorme op die nuwe aarde, wat `n gewillige dien van die geestelike waarborg. 

Op die nuwe aarde sal die mense nie meer deur leed en sorge gekwel word nie. Hulle sal sowel liggaamlik as ook geestelik geen nood ondervind nie en mag hulle hulself sorgeloos in die heerlike skepping verheug. Daar sal hulle mekaar in so `n liefde toegedaan wees, dat hulle alles uit die weg sal wil ruim wat die ander ongelukkig sou maak. En hierdie liefde sal My aanleiding gee om in die midde van die wat Myne is, te wees, hulle te onderrig en met My aanwesigheid te verbly.  

`n Waarlik Goddelike vrede sal vanself oor al die geskapenes ontvou wat `n lang tyd sal bly bestaan, omdat liefde die beweegrede is van alles wat gedoen word. En so sal ook die navolgende geslag My teenwoordigheid onder hulleself toelaat, terwyl die teenstander heeltemal uitgeskakel is. En hy kan nie wees waar Ek is nie, want hierdie mense is slegs waarlik verlos en lewe onder die teken van die kruis. Hulle sal ten duidelikste oor die verlossingswerk van Jesus onderrig wees, en sal My liefhê in Hom met die totale gloed van hulle hart.  

Dit is waarlik `n paradysagtige toestand, wat wel `n lang tyd sal duur, maar tog nie so onbegrens sal bly nie. Want steeds meer geestelike, wat deur die skepping gegaan het, waarvan die teenstand nog nie heeltemal gebreek is nie, sal tot laaste beliggaming kom. En dan sal ook die begeerte na die stoflike weer oorheers en as`t ware die kettings van My teenstander verbreek. Die mense sal dan ook weer begeer wat aan hom behoort en so bewys hulle dat hulle nog met hom verbind is en sal daardeur weer in sy mag kom. En dan het die teenstander ook weer die reg om die wil van die mens te beïnvloed, en dit sal hy gebruik om die mense te oorreed tot dade wat teen My ingaan en wat die gebied van die liefde oortree. Sodoende verdring hulle MYSELF uit hulle aandag, terwyl My teenstander daarin na vore kom. 

En weer sal die stryd begin tussen lig en duisternis, en die aarde sal weer dien as stasie vir rypmaking. Want nog eindeloos baie van die gekluisterde geestelike sal die weg van opwaartse ontwikkeling gaan, en vir alles is `n tyd bepaal. Ook sal steeds weer verloste siele van die aarde heengaan na die geestelike ryk, want die verlossingswerk van Jesus sal nooit sonder effek bly nie. Steeds word daar deur My gesorg dat die mense kennis daaroor ontvang, want Jesus sal altyd die Teenstander bly van die vors van die duisternis. Maar Hy sal die oorwinning behaal in langer of korter tyd, volgens die wil van die mense wat vry is en sal bly. En die menslike wil sal ook die laaste voleinding van die aardse lewe tot stand bring, omdat hulle hulleself heeltemal vir My sal oopmaak en heeltemal in My wil opgeneem wil word.

AMEN

Die verloste Bewoner aan die einde van die nuwe aarde

B.D.6227 - 4 April 1955

Wanneer die vernietiging van hierdie aarde deur My wil en My mag, dit wil sê, van alles wat leef, sal plaasvind, sal gesien kan word wie waarlik verlos genoem kan word. Want hulle alleen sal die einde oorleef en kan ingaan in My paradys op die nuwe aarde. Want om die laaste vernietigingswerk te oorleef, is `n volledige geloof aan My in Jesus nodig en volle oorgawe aan My, dus `n totale loswees van My teenstander. Maar daarvoor is die staat van vryheid nodig wat Jesus gekoop het vir die mense deur Sy dood aan die kruis. Slegs `n wese wat deur Sy bloed verlos is, kan die aarde bewoon waaroor Satan geen mag meer het nie; waar EKSELF onder die wat Myne is kan vertoef, omdat die toestand waarin hulle eertyds was, weer vir hulle herstel is.

Weliswaar kon mense voorheen al die verlossing deur Jesus ervaar, en hierdie mense sal Ek oproep van hierdie aarde voor die laaste einde gekom het. 

Hulle sal ook salige bewoners wees van My ryk, waarin geen bose mag hulle meer sal skaad of verdruk nie, omdat hulle daarvan verlos sal wees. Maar die mense wat die nuwe aarde bewoon, sal lewe in dieselfde saligheid en in volle vryheid van mag en krag. Maar tog in `n aardse sfeer omdat hulle die grondslag moet vorm van die nuwe mensegeslag (menseras), en omdat hulle die volgende geslag moet help om tot volkome verlossing te kom. Want hulle sal so lank op die aarde moet lewe totdat alles heeltemal vergeestelik het. 

As klaar verlostes, kan die eerste mense op die nuwe aarde in groot mate seënryk inwerk op hulle nakomelinge, en op al die omgewende geestelike, wat nog gekluister sal wees in die skepping van die nuwe aarde. En so kan die geestelike `n vinniger weg van ontwikkeling aflê. Want die tyd moet goed benut word, omdat My teenstander in boeie geslaan is. Hy het geen toegang tot die mense op die nuwe aarde nie, omdat die krag en die lig van die verlostes so sterk sal wees dat hy elke toenadering tot die mense belet sal word. En netsoos in die laaste tyd voor die einde sy werk en woede duidelik was en hy sy totale invloed aangewend het om die mense na die diepte te sleur, so sal die Goddelike invloed op die nuwe aarde oorheers. Alles sal opwaarts strewe en dit sal ook makliker gebeur, omdat geen teenstand dit kan verhinder nie, en omdat daar weer wesens uit die verloste mensegeslag (menseras) sal voortkom wat vol liefde is; in wie die Goddelike beginsel sal oorheers en wat binne `n kort tydjie volledig ryp sal word om My ligryk binne te kan gaan wanneer hulle aardse lewe beëindig word.

AMEN

Getuies van die einde vir die nakomelinge op die nuwe aarde.

BD.5743 - 9 Augustus 1953 

U sal My getuies wees op die nuwe aarde en u sal getuig van My en My majesteit, van My mag en My liefde, want u sal dit ervaar aan die einde van hierdie aarde. U sal My geestelik sien kom in die wolke in stralende glans en heerlikheid. En u sal My liefde ervaar as Ek u sal red uit groot nood, as Ek u sal wegneem voor die oë van u medemense, hulle wat u met egte duiwelse gesindheid om die lewe wil bring.

U sal die bewyse van My mag ondervind, want ook die laaste vernietigingswerk op hierdie aarde sal self voor u oë afspeel. Sodoende sal u met `n belewenis wat in u herinnering bly, die ryk van vrede ingaan, om van My aan die nageslag te getuig. Aan die mense wat alleen deur oorlewering kennis verkry van die gebeurtenisse op die ou aarde, sodat ook hulle daarvan kan getuig en die kennis daaroor vir `n lang tyd bewaar kan bly. U moet getuig van My en van My heerlikheid.  

`n Gelowige en My getrou, toegewyde geslag, sal die nuwe aarde bewoon, hulle wat nie twyfel aan My krag en mag en aan My liefde en volmaaktheid nie.

En solank Ek Self onder hulle kan vertoef omdat hulle liefde en geloof dit sal toelaat, solank sal daar ook geen versekering van wat u beleef het, nodig wees nie. Maar sodra nuwe geslagte uit hulle sal voortkom, moet die kennis ook weer aan hulle gegee word. En die einde van die ou aarde moet in die besonder aan hulle voorgehou word, sodat die lewende mense hulleself ook innig met My kan verbind en My "kinders" wees en bly. Die lewendige getuienis sal `n besondere invloed op hulle harte hê en hulle sal in die komende tye verkondig wat hulle deur u gegee was. En dan vir `n lang tyd sal die geloof en die liefde tot My behoue bly.    

Vir`n lang tyd sal die mensegeslag (menseras) in vrede en eendrag lewe, en in harmonie met die oneindige en in voortdurende verbinding met My. My gees sal hulle harte kan binnestroom en hulle sal My woord kan hoor en salig wees. Maar tog sal hierdie toestand weer verander en die invloed van die teenkrag sal, ter herkenning, maar eers swak, dan steeds sterker word. Want die geestelike wat in die skepping gekluister is, sal weer tot beliggaming kom as mens, en sal dan weer so verskillend ryp wees, wat dan weer in die stadium as mens aangelê sal word en sal neig om te voorskyn te kom wat `n groot verandering vereis en altyd nog `n swak weerstand teen My sal verraai en dat daar daarom weer mense op aarde sal lewe wat besonder doeltreffende opvoedingsmiddele sal benodig. Daarom sal dit nodig wees om aan hulle die kennis te gee oor die uitwerking van `n lewenswandel wat nie volgens My wil is nie.

En dan sal die stryd tussen lig en duisternis weer ontbrand, want die verlange na die materiële sal weer sterker word in die harte van die mense, en My woord sal nie meer direk gehoor kan word nie. Daar sal, in My opdrag, weer verkondigers van My woord tot hulle spreek, en omdat dit lewendig sal geskied, moet ook getuig word van die einde van die ou en die begin van die nuwe aarde. Sodoende sal die mense wat die einde belewe en aan My trou sal bly tot die einde, ook op die nuwe aarde `n opdrag, naamlik om daarvoor te sorg dat hierdie kennis behoue bly. Sodat die nageslag self hierdie gebeurtenisse voor die gees kan roep en daardeur aangespoor kan word om in My wil te bly, My lewend in hulle hart toe te laat en hulle strewe altyd weer op My te rig. 

AMEN

Die deurgee van die Goddelike woord aan die nageslag op die nuwe aarde

B.D.4054 - l & 2 Junie 1947

Dit sal maar `n klein skare/groepie wees wat My koms verwag, voordat die laaste oordeel sal kom. Slegs weinig mense sal daar wees wat Ek tot die van Myne kan tel; wat in geloof sterk sal bly en My sal bely voor die wêreld en daarom vervolg sal word, sodat hulle selfs vir hulle lewe moes vrees, as hulle oog nie geestelik gerig en hulle denke nie geestelik gesind was nie. Maar hierdie klein gemeente sal weet van die einde en verwag My met `n diep geloof. En daarom verdra hulle ook die tyd van nood in standvastigheid en erken Jesus voor die wêreld as Seun van God. Daarom neem Ek hulle weg en gee hulle `n paradysagtige woonplek, totdat hulle die nuut gevormde aarde weer sal mag betree. 

Hierdie klein kudde het die opdrag om My woord te verkondig aan hulle nakomelinge, sodat dit weer onvervals aangebied word soos wat Ek dit vir die mense gegee het en so, as fundamentele leer van die Christendom, ook op die nuwe aarde moet bly.

Want Ek sorg ook verder vir die wat Myne is, en tot Myne behoort alleen die wat hulleself by My wil voeg. Hulle probeer na My toe te kom en wat daarom ook liefdadig is, want die verlange na My is reeds die uitdrukking van hulle liefde wat hulleself uitgee in die liefde tot die naaste. Hulle vervul op die manier My gebod en aan hierdie bring Ek ook My woord, direk of indirek. En My woord bevat die leer wat Jesus op aarde gepredik het omdat Hy met My liefdesgees deurdring was. Want die mens Jesus het die vereniging met My reeds op aarde gevind. En sodat ook die mense op die nuwe aarde tot hierdie vereniging met My kom, moet hulle oor die leer van CHRISTUS onderrig word.

Sodoende moet die reine waarheid, wat nou uit die Hemel vir die mense aangebied word as My woord deurgegee word op die nuwe aarde, waar sy in haar totale diepte en wysheid erken sal word as `n boodskap uit die Hoogte en as `n direkte onderrigting van God. Daarom sal dit vir `n lang tyd die fundamentele leer bly, totdat die mense weer materialisties word en weer sal dink dat hulle My woord moet verbeter en verander. En dit sal dan weer die oorsaak wees dat hulle hulle insig sal kwytraak en hulle geestelike kennis verduister sal word. Maar dit sal My weer laat besluit om My woord tot die aarde te bring.

Maar tot aan die tyd sal My woord onvervals bly en verspreiding vind, en elke woord sal as My gawe erken word. Die mense sal My liefhê en My dien, en hulle sal mekaar liefde skenk en gelukkig wees op aarde. Want hulle sal dan in voortdurende verbinding met My lewe en ontvang daardeur lig en krag. En My nabyheid sal hulle so laat voel dat hulle sterk en wys sal word, soos wat Ek dit beloof het. 

AMEN

Die kluistering van Satan - Die nuwe aarde

B.D.5769 - 14 September 1953  

Die mag van die bose sal vir `n lang tyd gebreek word, want Satan sal in kettings gelê word. `n Tyd van vrede sal die tyd van stryd in die heelal aflos en geen wese van die duisternis sal die mense op aarde meer kan verdruk nie. Satan self en ook sy aanhang sal vir `n lang tyd gekluister wees, en die mense op die nuwe aarde sal nie sy kettings ontbind nie, omdat hulle innig met God verbind is en niks meer sal nastreef nie buiten Hom, Wie hulle nou in liefde versorg, geestelik en ook liggaamlik.

Die tyd van vrede op die nuwe aarde is `n vereffening wat die mense beskore is wat God trou is en wil bly, vir die tyd van onbeskryflike leed in die laaste tyd op hierdie aarde. Dit sal vir hulle waarlik `n tyd van stryd wees, want hulle sal vervolg word na liggaam en gees. En hulle sal hulself nouliks teen hulle verdrukkers verweer, wat selfs hulle lewe sal bedreig as hulle hulleself nie aan hulle wil onderwerp nie. 

Maar vir hierdie mense word steeds weer `n tyd van vrede beloof deur sieners en profete. `n Tyd waarin geen gevaar hulle meer sal bedreig nie, en waarin die liggaam en die siel hulself mag verkwik aan die wonderwerke van God se liefde; waarin `n salige vrede hulle hart sal vervul deur die teenwoordigheid van Hom, Wie hulle liefhet en vir Wie hulle gely het. Alles sal vredevol wees en skepping en skepsels sal in harmonie wees met mekaar. En die geestelike wat ook nog gekluister is, sal moeite doen om vooruit te kom, omdat hulle die nabyheid bespeur van Hom aan Wie hulle hulself weer moet oorgee. En ook omdat die geestelike uitstraling van die mense die gekluisterde in die skepping weldadig beïnvloed.

Hierdie mense het reeds die wilsbeslissing gemaak en sodoende het hulle op die nuwe aarde geen beproewing van hulle wil meer nodig nie. Hulle behoort met siel en liggaam aan God, van Wie hulle nimmermeer kan skei. Al die sataniese sal egter smag in die duisternis en sal opnuut gekluister wees in die hardste vorm. Hulle kan geen invloed meer uitoefen op die geestelike wat na die "lig" streef nie. Hulle moet hulself volgens die wil van God voeg en is ook van hulle krag gestroop vir `n eindeloos lange tyd.

En Satan self is verswak, want alles wat hom en sy mag sterkte gee, is gekluister en aan sy invloed onttrek. Hy is ten midde van sy wêreld kragteloos, totdat daar vir hom weer krag gegee sal word deur die verkeerde wil van die mense. Dit sal egter net gebeur na `n lang tyd, wanneer die eerste geslagte op aarde, die bewoners van die paradys en hulle kinders en kindskinders, reeds lank al die geestelike ryk binnegegaan het, en wanneer daar dus weer nuwe geslagte sal wees en hulle weer uitmekaar sal gaan, na gelang die rigting van hulle wil.

En dan sal daar ook weer mense wees wat hulleself deur die materie gevange laat neem, en deur die begeerte daarna die kettings verbreek van hom wat Heer is van die onverloste wêreld. Dan sal die paradysagtige toestand ook ten einde wees, en die tyd van vrede sal weer `n tyd van stryd word tussen lig en duisternis. Want nou weer sal die worsteling begin vir die siele van die mense totdat daar weer `n ontwikkelingsperiode uitgeloop het. Maar met die resultaat, dat tallose wesens tot vergeesteliking gekom het en die mag van Satan steeds meer en meer afgeneem het, tot ook hy homself eenmaal sal oorgee, waarvoor egter nog ondenkbare tye en verlossingsperiodes nodig sal wees. 

AMEN

Die teenstander in lig gewaad. Die paradys op die nuwe aarde

B.D.8235 - 27 Augustus 1962

Dit mag u nie verwonder dat My teenstander gedurende die eindtyd na elke moontlike middel sal gryp om sy mag te versterk nie, en om sy aanhang te verhinder om hom te ontvlug en My te volg nie. Want daar staan geskrywe dat hy ook groot wonders sal doen om die wat Myne is te verlei tot afval van My, om hulle vir homself terug te wen. En hy sal ook nie skroom om homself te kamoefleer as `n "lig engel" om self van die woorde van die Skrif te bedien nie.

Wie egter ernstig na die waarheid verlang, sal hy nie kan bedrieg nie, al tree hy op in My naam. Want sodra daardie inhoud My in Jesus en My werk van verlossing in alle erns bely, sal hy dit ontwyk en sy masker laat val. Want die verlossingswerk sal hy nie aanvaar nie, en sy strewe sal wees en bly om die mense van die geloof in die verlossingswerk af te bring. Hy het aan die einde groot mag en sal dit ook gebruik, en waar reeds duisternis van gees is, sal hy nie herken word nie. Waar My lig egter reeds helder kan skyn daar sal hy ook deursien word. En daarom hoef die wat Myne is, hom ook nie te vrees nie, want hulle sal sy spel vol liste en intriges deursien en sal teen hom weerstand bied. Want die hel het al haar bewoners uitgebraak en na die aarde gestuur, en deur hierdie demone word daar nog sterk op die mense ingewerk.

Maar tog kan en sal Ek My teenstander nie verhinder nie, want dit is sy laaste tyd. Want daarna word hy weer gekluister vir `n lang tyd en het geen invloed meer op al wat geestelik is nie en wat nou weer oor die aarde gaan in `n gekluisterde of in `n vrye toestand; in die skepping van die nuwe aarde of in die mens. Dit sal dus `n tyd wees van vrede, waarin al wat geestelik is hulself sneller kan ontwikkel, omdat die gekluisterde veel geleentheid gebied word om te dien. Die mense sal in die begin ook geen geestelike teenpool meer nodig hê nie, wat toegelaat is vir hulle wilsbeproewing. Hulle het hulle wilsbeproewing op die ou aarde deurstaan en klim nou stewig omhoog omdat hulle in voortdurende verbinding staan met My en die ligvolle geestelike, wat nou onder die mense kan vertoef om hulle te onderrig en te lei. En daarom woed Satan vir die tyd soveel hewiger, want hyself is `n verduisterde gees en weet nie dat sy aktiwiteite sonder effek is nie. Die mense wie hy vir homself win word opnuut gekluister, en vir `n lang tyd aan sy mag onttrek. En die andere het My `n bewys gegee van hulle liefde tot My, en van hulle sterk geloof. En hierdie kan Ek nou ook beloon met `n lewe in die paradys op die nuwe aarde, waar hulle as stam van die nuwe mensegeslag (menseras) weer hierdie aarde sal bewoon.    

Eens moet die wetlike ordening weer op aarde herstel word, en hierdie tyd waarin geen verbetering van die mensegeslag (menseras) meer te verwag is nie, het nou gekom. Maar die opinies loop in hierdie eindtyd nog uiteen, en Ek sal daarom waarlik alles doen om te red wat nog nie geheel aan die teenstander verval het nie. En slegs `n goeie wil is nodig om tot erkentenis te kom of EKSELF, of My teenstander aan die werk is. Veral, wanneer daar dinge gaan gebeur wat ongewoon skyn te wees en `n "KRAG" vertoon sal word wat bo die natuurlike krag van `n mens sal uitgaan.  

Maar as u vir My en die waarheid wil erken, dan sal u ook van misleiding behoed word. Is u sin en u strewe egter nog op die wêreld gerig, dan sal u ook deur die wêreld beïnvloed word en deur hom, wat Heer is van die wêreld en sy mag, ook wêrelds tot uitdrukking bring. Dan het hy u gewen om u weer te verloor, want die wesenlike word hom weer ontneem sodra die einde gekom het. Ek is waarlik Majesteit van Hemel en aarde. Aan My is onderworpe die ryk van die lig en van die duisternis, en Ek weet wanneer My teenstander sy bevoegdheid oorskry. En daarom stel Ek aan hom `n einde soos dit verkondig is in woord en geskrif, omdat die tyd dan gekom het waarin alles volgens die ewige ordening weer in die korrekte toestand gebring moet word. 

AMEN

Talente - Opdrag – Agteruitgang van die Nuwe aarde

B.D.2515 - 17 Oktober 1942

Die mens is die hoogs ontwikkelde skepsel op aarde, en daarom is aan hom ook `n opdrag bepaal wat ooreenkom met sy graad van rypheid. As hy wil, kan hy hierdie opdrag vervul, want dit is die wil wat hyself moet waarmaak en `n beslissing moet neem.

Slegs die wil is beslissend of die mens sy opdrag sal vervul, en of hy sy talente sal gebruik en die laaste beliggaming sal benut ooreenkomstig die doel.

Maar hy is in geen geval daartoe gedwonge nie, en daarom sal die aardse lewe hom voor talryke opdragte stel wat hy deur sy aardse werksaamheid vervul. Sy opdrag is nie aan hom bekend nie, maar ten midde van sy aardse werksaamheid, moet hy homself ontwikkel tot die hoogste rypheid wat hy op aarde kan bereik. Veronagsaam hy hierdie opdrag, dan leef hy sy aardse lewe wel verder, maar sy siel bly in `n onvolmaakte graad van ontwikkeling. En hy moet self daarvoor eens voor God verantwoording doen, want die aardse lewe is hom alleen gegee ter vervolmaking van sy siel. Hy het dus die aardse lewe misbruik as hy slegs leef om aardse aktiwiteite ten eie bate uit te voer, of hy het geen ag daarop geslaan nie en het dus geen agting vir die barmhartigheid van God gehad nie.

Die aarde was vir hom `n woonplek en hy kon homself as `n hoogs ontwikkelde wese beliggaam. Hy was reeds in `n graad van rypheid waarin baie talente sy eie was, maar hy het nie méér bewustelik geleef soos die mense in die voortyd nie. Hy het sy intellek en vrye wil alleenlik gebruik vir sy aktiwiteit op aarde wat geen blywende waarde het nie. En daartoe het hy God se krag vir wêreldse doeleindes benut en tot vermeerdering van sy eie genot, sodat hy sy medemens bedrieg het deur in hulle die verlange te wek om slegs met wêrelds dinge besig te wees. Daardeur word die aarde ongeskik vir die ontwikkeling van die siel, dit wil sê, die aardse is oorwegend en oorheers die mens so sterk dat hy sy siel heeltemal vergeet. 

Daar het dan nou `n stadium gekom waarin `n noodsaaklike verandering die mense weer moet leer om hulle eintlike opdrag in te sien en na te kom, want die aarde moet weer `n verandering ondergaan. Sy moet weer word soos wat sy oorspronklik was en weer moet wees, naamlik `n opvoedingstasie vir die geestelike, waarin die stoflike nie die vernaamste is nie, maar slegs `n middel sal wees tot die doel. Hierdie aarde moet dus nuut ontstaan en opnuut gevorm word. 

Dit moet mense huisves wat die laaste vervolmaking bewustelik nastrewe; wat alle talente wat hulle van God ontvang het, slegs benut vir die rypmaking van hulle siel, omdat hulle verstaan dat dit die eintlike doel is van hulle beliggaming as mens op aarde. 

AMEN

Vrye wil. Kennis van die goeie en kwade Die nuwe aarde

B.D.3359 - 7 Desember 1944

Die menslike wil is vry, maar die gebruik van die wil vereis `n helder begrip van wat die wil kan en moet nastrewe. Om te kan beslis, moet die wil geleentheid hê om uit twee rigtings te kies, dus moet dit vir die mens moontlik wees om goed van kwaad te kan onderskei, anders sou die vryheid van wil geen sin gehad het nie. Om hierdie rede gee God `n verstand aan die mens, waar anders die vrye wil betwyfel sou kan word.  

Om die verstand nie vir sy eintlike funksie te gebruik nie, beteken dus ook om die gawe van die vrye wil buite beskouing te laat. Die mens het dus `n plig om sy verstand te gebruik, omdat hyself daarvoor verantwoording moet doen. En daarom is dit noodsaaklik om oor die doel en die betekenis van die lewe na te dink, omdat daar dan alle ander vrae opduik waaroor nagedink moet word om tot `n vrye wilsbeslissing te kom.

En dit is vir die geestelike ontwikkeling beslis noodsaaklik, sodat die innerlike houding teenoor God, teenoor die goeie, `n verheldering sal ervaar, sodat die mens `n innige verhouding met God leer ken as doel van die aardse lewe, sodat die vrye wil bewustelik na God streef en daardeur tot die goeie instem. Hy moet daarom ook die mag van die kwade ken, en moet die kwade leer ken om dit te kan verafsku en dan vir één van beide te beslis. En juis daarom kan die kwade nie uit die wêreld geban word nie, want anders sou die mens nooit hierdie vrye wilsbeslissing kon neem nie. Die kwade moet ook speelruimte hê waarin dit kan uitwoed. Dit is die invloed van God se teenstander op die mense wat hom nie verhinder word nie, omdat hy tegelykertyd die goeie kragte tot ontplooiing kan bring en die wil van die mens aangespoor word om die goeie of die kwade na te strewe. Derhalwe is ook die negatiewe kragte vir God diensbaar, want hulle help teen hulle wil al die geestelike wat hulle wil ten goede opwaarts gebruik. Maar die negatiewe kragte laat dikwels hulle invloed geld buite hulle bevoegdheid, deurdat hulle probeer om die werksaamheid van goeie kragte te verhinder, wat hulle nie deur God belet word nie. Hulle probeer daardeur vir die mense die vrye beslissing tussen die goeie en die kwade onmoontlik maak, deurdat hulle die kennis van die goeie, van God, van hulle weerhou - en die wil van die mens probeer oorweldig. 

En daarom plaas God `n einde aan hulle aktiwiteite vir `n lang tyd. Hy bind hierdie kragte wat vir lang tye die vryheid van handeling gehad het, maar tegelykertyd die mense wat nog geen duidelike beslissing geneem het nie, of wat die bose verkies het, verhinder om hulle vrye wil te gebruik.

Slegs hulle wat uit eie beweging, ondanks die grootste versoekinge, vir God beslis het, sal bly lewe; wat dus geen wilsbeproewing meer nodig het nie, omdat hulle die swaarste proef deurstaan het. Dus kan in die komende tydsbestek slegs mense op aarde woon wat hierdie wilsbeproewing ondergaan het. Hulle weet van die aktiwiteite van die teenstander waaraan hulle blootgestel was, en hulle tog ontvlug het kragtens hulle vrye wil. Slegs hulle het dus die rypheid bereik wat hulle veroorloof om `n tyd op aarde te woon, waarin hulle nie beïnvloed sal word deur die teenstander van God nie. Terwyl die ander gefaal het, en nogmaals die lang weg van ontwikkeling moet aflê, totdat hulle weer die stadium bereik waarin hulle hulle vryheid van wil kan gebruik. Die mense moet voortdurend blootgestel word aan die goeie en die kwade en daarom sal die aarde net solank `n slagveld van beide kragte bly, as wat die onryp geestelike homself op haar beliggaam. 

Die nuwe aarde sal aanvanklik slegs deur ligwesens bewoon word, dit wil sê, deur mense in `n toestand van hoë geestelike rypheid. Hulle sal ook voortdurend kontak hê met die ligwesens uit die geestelike ryk, want die kwade sal deur die mag en die wil van God verhinder word om die mense te benader. Die eerste mense op die nuwe aarde hoef immers nie meer `n proef te ondergaan nie, en daarom is dit nie nodig dat negatiewe kragte hulleself ophou in die nabyheid van die aarde nie. En dit sal te sien wees aan die staat van diepe vrede wat op die nuwe aarde sal heers. `n Toestand van ooreenstemming en `n saamleef van die mense in volkome harmonie; want die liefde regeer, en waar die liefde is, kan self geen wese standhou wat vyandig teenoor God staan nie.

Maar hierdie toestand sal nie vir ewig so bly nie, want die volgende geslagte sal weer die teenstander van God mag oor hulself gee. Hulle sal gewillig aan Sy verleiding gehoor gee en hulself in dieselfde mate van God verwyder, Wie vir hulle op die nuwe aarde `n paradys wou berei. En dan sal die stryd tussen lig en duisternis weer opnuut begin en voortduur tot aan die einde van `n verlossingsperiode, sodat die mense self kan besluit watter Heer hulle oor hulself wil aanvaar. En in die ewigheid sal daar aan hulle gedoen word volgens hierdie vrye wilsbeslissing. Hulle sal in die duisternis moet smag of die "EWIGE LIG" tegemoet gaan, tot hulle hulself met die OER-lig verenig het. 

AMEN

Kyk, Ek maak alle dinge nuut!

B.D.5235 - 10 Oktober 1951 

Kyk. Ek maak alles nuut! U mense wat nog geen insig het nie en nog nie die gees in u opgewek het nie, u weet nie wat hierdie woorde van My beteken nie. U glo nie aan `n omvorming van hierdie aarde en aan die laaste oordeel nie, aan die einde van `n ontwikkelingsperiode en die begin van `n nuwe nie. U weet nie van My ewige heilsplan nie en begryp daarom ook nie My woorde nie: "Kyk. Ek maak alles nuut!". 

Elkeen van My woorde het `n veelvoudige betekenis wat My opgewektes ook nie ken nie, omdat hierdie kennis nog te verhewe is vir die mense op hierdie aarde. Maar vir hulle is die eenvoudige betekenis duidelik, dat Ek wil hom, wat homself buite My ordening van ewigheid begewe het, vernuwe. Ek wil `n verandering teweegbring omdat die mense My wette nie meer nastreef nie en daarmee hulle aardse lewensdoel verloën. Hulle het gefaal en hulle lewe nie benut vir die ewigheid nie. Maar Ek wil hulle nie verlore laat gaan nie en sal aan hulle die geleentheid gee om die versuimde ontwikkelingsweg nogeens af te lê. Maar nie as `n herhaling nie, maar op `n totaal nuwe wyse. Want om nog `n keer die weg van ontwikkeling te mag gaan, is `n besondere barmhartigheidsgawe, wat verwerf moet word deur `n verhoogde prestasie, waartoe `n totale nuwe skepping die moontlikheid gee.

Ek vernuwe dus ten eerste weer die leerskool van die gees, My aarde, wat weer die opwaartse ontwikkeling tot mens moet bevorder. Ek sal die nuwe aarde voorsien van `n totaal nuwe skepping van so `n menigvuldige aard en vorm, waaruit talryke geestelike nuwe moontlikhede geskape sal word om hulleself daarin waar te maak. En Ek laat `n nuwe mensegeslag (menseras) ontstaan, uitgaande van mense wat deur My geseën is, wat hulle geestelike ontwikkeling tot My in liefde en trou voltooi het. Wat `n toestand van rypheid bereik het waardeur `n hoë geestelike versorging moontlik is, sodat ook die nuwe mensegeslag (menseras) alle waarborg het tot `n so hoog as moontlike volmaaktheid. Maar ook die gekluisterde geestelike kan vinnig tot rypheid kom deur die buitengewone invloed wat die mense op die hele omringende skepping uitoefen. Ek maak alles nuut. Ek vergemaklik ook die voorwaardes tot die vrywording van die geestelike, maar wyk daardeur nog nie van My wet af nie, deur uit grote erbarming en diepe liefde My te ontferm oor die geestelike wat nog in gebondenheid leef. 

Alle kwellinge sal van die mense wegval en vol krag sal hulle omhoog strewe, omdat Ek alleen vir hulle die begeringswaardigste sal wees, en hulle nie in die diepte getrek kan word deur My teenstander, wat gekluister is vir `n lang tyd nie.

Ek skep `n nuwe Hemel en `n nuwe aarde, dit wil sê, geestelik en liggaamlik maak Ek die mense, wat nou aan My behoort, gelukkig, en wat ook vir ander, wat na hulle kom, die weg tot My gelykmaak. Wie van u mense kan dit vat en wie van u mense glo vas en ongetwyfeld dat die oue sal ophou om ter bestaan? Dat ook die mense wat van My verwyder is, nie meer daar sal wees nie. Dat maar slegs `n klein kudde, wat My getrou as hulle "HERDER" volg, hulle lewe nie sal verloor nie, omdat Ek die klein kudde geseën het en bestem het om voort te lewe in die paradys op die nuwe aarde. Dat `n nuwe verlossingstydperk sal begin volgens die heilsplan van ewigheid, deur My liefde en wysheid vasgelê om aan die geestelike `n ewige lewe te verseker. 

Kyk, Ek maak alles nuut! - U, wat in My glo, dink aan hierdie woorde. Oorweeg dit in u hart en weet dat die tyd gekom het dat dit, My woord, in vervulling sal gaan. Glo vas daaraan en verwag en dra al die probleme wat u nog beskore is tot die einde, met geduld en toewyding aan My wil. Want die dag kom spoedig dat Ek die wat Myne is, sal kom haal om hulle die paradys te onthul waarvan geskrywe staan: "`n Nuwe hemel en `n nuwe aarde wil Ek skep en Ek Self wil te midde van die wat Myne is, vertoef, en hulle lei en onderrig soos wat Ek dit beloof het."

AMEN
